
ᐊᑐᐊᒐᑦ ᑎᑎᕋᖅᓯᒪᔪᑦ ᐃᖅᑲᓇᐃᔭᖅᑏᑦ ᐃᓪᓗᖁᑎᖏᓐᓄᑦ 
 ᓄᓇᕗᑦ ᒐᕙᒪᒃᑯᑦ ᐊᑐᐃᓐᓇᐅᑎᑦᑎᓲᑦ ᐃᑲᔫᓯᐊᖅᑖᕐᓇᖅᑐᓂᒃ ᐃᒡᓗᓂᒃ ᐊᑐᖅᑐᐊᒐᒃᓴᓂᒃ 

ᐃᖅᑲᓇᐃᔮᓕᖕᓄᑦ ᐃᓱᓕᖕᓄᑦ ᐊᒻᒪ ᐃᖅᑲᓇᐃᔮᖃᐃᓐᓇᖅᑐᓄᑦ ᐃᑲᔪᖅᐸᒡᓗᒋᑦ 
ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᐃᖅᑲᓇᐃᔮᖃᐃᓐᓇᖅᑐᓄᓪᓗ ᐃᓕᓐᓂᐊᖅᑎᑕᐅᑎᑉᐸᒃᖢᒋᓪᓗ 
ᒪᓕᒋᐊᓕᖏᑦ ᐱᓕᕆᐊᑦ ᐊᒻᒪ ᐱᔨᑦᑎᕋᐅᑎᓂᒃ ᓄᓇᕗᒻᒥᐅᓄᑦ. ᐃᖅᑲᓇᐃᔭᖅᑎᓄᑦ ᐃᒡᓗᑖᕈᓐᓇᕐᓂᖅ 
ᐃᖅᑲᓇᐃᔮᕆᔭᐅᔪᓄᑦ ᒪᓕᙱᑦᑐᖅ ᐋᖅᑭᒃᑕᐅᓯᒪᓪᓗᓂᓗ ᐃᖅᑲᓇᐃᔭᖅᑎᓄᑦ ᐃᑲᔫᑕᐅᓪᓗᓂ 
ᐱᔾᔪᑎᒋᓪᓗᒋᑦ ᐊᒃᓱᕈᕈᑕᐅᓲᑦ ᐱᖁᑎᑖᖑᔭᕆᐊᓖᑦ ᐊᒻᒪ ᑐᒃᓯᕋᐅᑕᐅᓲᑦ. 

 ᐊᑐᖅᑐᐊᖅᑕᐅᔪᒧᑦ ᐊᑭᖓ ᐋᖅᑭᒃᓯᒪᓂᕆᔭᖓ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᐋᖅᑭᒃᑕᐅᓯᒪᕗᖅ 
ᐃᑲᔪᖅᓱᐃᔾᔪᑕᐅᓇᓱᒃᖢᓂ ᐊᒻᒪ ᓱᒃᑲᒃᑎᒋᐊᕈᑕᐅᓪᓗᓂ ᑐᐊᕕᕐᓇᖅᑐᓄᑦ ᐃᓛᒃᑰᖅᑐᓄᑦ 
ᐊᑭᓕᖅᓱᒐᕐᓂᕐᓗᑎᒃ ᐃᒡᓗᓄᑦ ᐊᑐᖅᑐᐊᒐᒃᓴᓄᑦ ᐊᒻᒪ ᓇᖕᒥᓂᖅᑖᖅᑎᑦᑎᔨᓄᑦ ᓄᓇᕗᒻᒥ ᓄᓇᓕᖕᓂ. 
ᐃᖏᕐᕋᓯᑦᑎᐊᓱᖓᖅᐸᑦ ᓂᐅᕕᐊᒃᓴᖃᕈᓐᓇᖅᑐᓪᓗ ᐋᖅᑭᒃᑕᐅᓯᒪᓕᖅᐸᑕ, ᓄᓇᕗᑦ ᒐᕙᒪᒃᑯᓐᓄᑦ 
ᐊᑐᖅᑕᐅᔭᕆᐊᖃᕈᓐᓃᕋᔭᖅᑐᖅ ᐊᑐᐃᓐᓇᐅᑎᑦᑎᓂᖅ ᐃᑲᔫᓯᐊᖅᓯᒪᔪᓂᒃ ᐃᖅᑲᓇᐃᔭᖅᑎᓄᑦ ᐃᒡᓗᓂᒃ 
ᐊᑐᖅᑐᐊᖅᑎᓄᑦ. ᐃᑲᔪᕐᓂᐊᕐᓗᓂ ᐊᓯᔾᔨᖅᐸᓪᓕᐊᔪᒧᑦ, ᓄᓇᕗᑦ ᒐᕙᒪᒃᑯᑦ ᐃᓱᖃᖅᑐᓂᒃ 
ᐊᑐᐃᓐᓇᕈᖅᑎᑏᓐᓇᖃᑦᑕᕐᓂᐊᖅᐳᑦ ᐃᖅᑲᓇᐃᔭᖅᑎᓄᑦ ᐃᒡᓗᒋᔭᐅᔪᓐᓇᖅᑐᓂᒃ. 

 ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᓪᓗᖁᑎᖏᓐᓄᑦ ᐊᑐᐊᒐᖅ ᑕᑯᔭᐅᔪᓐᓇᖅᑐᖅ ᐊᑕᖐᔪᒥᑦ 
ᐃᓗᓕᖃᖅᑐᖅ ᐅᕙᓂ nunavuthousing.ca. ᐅᖃᓕᒫᖅᓯᒪᖁᔭᓪᓚᕆᑉᐳᑦ ᐊᒻᒪᓗ ᐊᑐᐊᖏᓐᓇᕐᓗᒍ 
ᖃᐅᔨᒪᓂᖃᑦᑎᐊᕐᓂᕆᔭᖏᑦ ᐊᑐᐊᒐᕐᒥᑦ. ᑖᒃᑯᐊ ᐊᑐᐊᒐᑦ ᐊᑐᓕᖅᑎᑕᐅᓂᖏᓐᓄᑦ ᐱᓕᕆᐊᖑᔪᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕝᕕᖓᑎᒍᑦ. ᐊᓯᐊᓄᑦ ᐃᓪᓗᒧᑦ ᐊᐅᓪᓛᖅᑎᕈᒻᒪᓐᓂᕈᕕᑦ ᖃᖓᑐᐃᓐᓇᒃᑯᑦ 
ᐃᓪᓗᖃᖅᑎᐅᓗᑎᑦ ᐃᕐᖐᓈᖅᑕᐅᑎᒃᑯᑦ ᑎᑎᕋᕐᕕᒋᓗᒋᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐅᕗᖓ 
staffhouingrequests@gov.nu.ca ᐃᑲᔪᖅᑕᐅᔪᒪᓗᑎᑦ ᐱᓇᓱᐊᕈᑎᒋᔪᒪᔭᓐᓂᒃ. 

http://www.nunavuthousing.ca/
mailto:staffhouingrequests@gov.nu.ca


2 

ᖃᓄᐃᑦᑐᓂᑦ ᐱᖃᖅᑎᑦᑎᒻᒪᖔᑕ ᐃᖅᑲᓇᐃᔭᖅᑏᑦ ᐃᓪᓗᖁᑎᖏᓐᓂ 
ᐃᓪᓗᓯᐅᑎᖃᖅᑎᑕᐅᑎᓪᓗᒋᑦ: 
 ᑰᖃᕐᕕᒻᒥᑦ: ᖁᐊᒃᑯᕕᒃ ᐊᒻᒪᓗ ᐃᒐᒃ. ᐃᓚᖏᑦ ᐃᓪᓗᐃᑦ ᐱᖃᖅᑎᑕᐅᑐᐃᓐᓇᕆᐊᓖᑦ ᓂᕐᕆᑎᓂᑦ 

ᐅᐊᓴᕐᕕᒻᒥᑦ ᐃᓚᖏᑦ ᐃᓪᓗᐃᑦ ᐱᖃᖅᑎᑕᐅᑐᐃᓐᓇᕆᐊᓖᑦ ᐆᑦᑎᑎᒥᑦ 
(ᖃᐅᔨᒋᐊᑦᑎᐊᕈᑎᒋᔪᓐᓇᖅᑕᐃᑦ ᑖᓐᓇ ᐃᒡᓗᒋᔭᐅᔪᓕᕆᔨᓐᓄᑦ ᑖᓐᓇ ᐃᓪᓗᑖᕆᔭᐃᑦ ᓂᕐᕆᑎᓄᑦ 
ᐅᐊᓴᕐᕕᖃᕐᒪᖔᖅ ᐅᕝᕙᓗ ᐆᑦᑎᑎᒥᑦ). 

 ᓂᕐᕆᕝᕕᖕᒥ: ᑭᐳ ᐊᒻᒪ ᑎᓴᒪᑦ ᐃᒃᓯᕙᐅᑕᐃᑦ. 

 ᐳᓛᕐᕕᒻᒥᑦ: ᐃᒃᓯᕙᐅᑖᓗᒃ, ᐃᒃᓯᕙᐅᑕᖅ, ᓵ, ᒪᕐᕉᖕᓂᒃ ᐃᓕᔾᔨᕖᖕᓂᒃ ᐃᒃᓯᕙᐅᑕᐅᑉ ᐃᓱᐊᓃᓲᓂᒃ, 
ᖃᐅᒪᖁᑏᖕᓂ ᒪᕐᕉᖕᓂᒃ, ᐊᒻᒪ ᐊᑕᐅᓯᕐᒥᑦ ᖃᐅᒻᒪᖅᑯᑎᒥᒃ ᓇᑎᕐᒥᐅᑕᒥᒃ 

 ᐊᖏᓛᖓ ᐃᓪᓗᕈᓯᖅ: ᐃᓪᓕᕐᒥᑦ, ᑕᓪᓕᒪᓂᒃ ᐊᒻᒪ/ᐅᕝᕙᓗ ᐱᖓᓲᔪᖅᑐᓂᑦ ᐊᒧᔫᓕᓐᓂᒃ, ᐊᑕᐅᓯ 
ᒪᕐᕉᓪᓘᓐᓃᑦ ᐊᒧᔫᕋᓛᓐᓂᒃ ᐃᓪᓕᐅᑉ ᓴᓂᕌᓃᑦᑑᓐᓂᒃ ᐊᒻᒪᓗ ᖃᐅᒻᒪᖅᑯᑎᓂᑦ. 

 ᐃᒡᓗᕈᓯᒃᑲᓐᓃᑦ: ᐃᒡᓕᖅ ᐃᓄᑐᐊᖅᓯᐅᑦ, ᑕᓪᓕᒪᓂᒃ ᐱᖓᓲᔪᖅᑐᓂᓪᓘᓐᓃᑦ ᐊᒧᔫᓕᒃ, ᓵᑯᓗᐊ ᐊᒻᒪ 
ᖃᐅᒻᒪᖅᑯᑎ. 

 ᐊᓐᓄᕌᓄᑦ ᐅᐊᓴᕐᕕᒃ: ᐅᐊᓴᕐᕕᒃ/ᐸᓂᖅᓴᐃᕕᒃ ᐃᓪᓗᓐᓂᑦ ᐅᕝᕙᓘᓐᓃᑦ ᑲᑐᔾᔭᐅᔪᓂᑦ ᐃᓪᓗᒥᑦ. 

 
ᖃᐅᔨᒪᓂᐊᖅᑯᑎᑦ ᑖᒃᑯᐊ ᓄᑖᒥᓂᐅᙱᑐᐃᓐᓇᕆᐊᖃᕐᖓᑕ, ᑭᓯᐊᓂ ᐱᐅᔫᓗᑎᑦ ᓱᓕ. ᐊᒻᒪᓗᑦᑕᐅᖅ, ᓄᑖᓂᑦ 
ᑐᔅᓯᕋᖅᑐᖃᖅᐸᑦ ᐃᓪᓗᖃᖅᑎᐅᔪᒧᑦ ᑐᓂᔭᐅᙱᑐᐃᓐᓇᕆᐊᓖᑦ; ᐊᑐᖅᓯᒪᔪᑦ ᐊᓯᑖᖅᑎᑕᐅᔪᓐᓇᖅᑐᑦ ᐊᖏᓯᓐᓄᑦ 
ᐊᑐᖅᓯᒪᔪᓄᑦᑕᐅᖅ, ᑭᓯᐊᓂ ᐱᐅᔪᓄᑦ/ᐱᐅᓂᖅᓴᓄᑦ.  
 
ᖃᐅᔨᒪᓂᐊᕆᕗᑎᑦᑕᐅᖅ ᑖᒃᑯᐊ ᐃᓚᖏᑦ ᑕᐃᔭᐅᓯᒪᔪᑦ ᐱᖁᑏᑦ 'ᐱᑕᖃᕆᐊᖃᕐᒪᑕ ᐱᖁᑏᑦ', ᐊᒻᒪᓗ ᒪᑯᐊ 
ᐱᑕᖃᕆᐊᖃᙱᑦᑐᑦ ᐱᖁᑏᑦ ᓲᕐᓗ ᑕᓚᕖᓴᑦ, ᑕᓚᕖᓴᒃᑯᕖᑦ, ᓵᑦ, ᐊᓯᖏᓪᓗ., ᐱᖃᖅᑎᑕᐅᔾᔮᖏᑦᑐᑦ ᐅᕝᕙᓗ 
ᑎᑭᓵᕆᔭᐅᓗᑎᑦ. 
 

ᖃᓄᐃᑦᑐᓂᑦ ᐱᖃᖅᑎᑦᑎᒻᒪᖔᑕ ᐃᖅᑲᓇᐃᔭᖅᑏᑦ ᐃᓪᓗᖁᑎᖏᓐᓂ 
ᐃᓪᓗᓯᐅᑎᖃᖅᑎᑕᐅᑎᓐᓇᒋᑦ: 
 ᑰᖃᕐᕕᒻᒥᑦ: ᖁᐊᒃᑯᕕᒃ ᐊᒻᒪᓗ ᐃᒐᒃ. ᐃᓚᖏᑦ ᐃᓪᓗᐃᑦ ᐱᖃᖅᑎᑕᐅᑐᐃᓐᓇᕆᐊᓖᑦ ᓂᕐᕆᑎᓂᑦ 

ᐅᐊᓴᕐᕕᒻᒥᑦ ᐃᓚᖏᑦ ᐃᓪᓗᐃᑦ ᐱᖃᖅᑎᑕᐅᑐᐃᓐᓇᕆᐊᓖᑦ ᐆᑦᑎᑎᒥᑦ 
(ᖃᐅᔨᒋᐊᑦᑎᐊᕈᑎᒋᔪᓐᓇᖅᑕᐃᑦ ᑖᓐᓇ ᐃᒡᓗᒋᔭᐅᔪᓕᕆᔨᓐᓄᑦ ᑖᓐᓇ ᐃᓪᓗᑖᕆᔭᐃᑦ ᓂᕐᕆᑎᓄᑦ 
ᐅᐊᓴᕐᕕᖃᕐᒪᖔᖅ ᐅᕝᕙᓗ ᐆᑦᑎᑎᒥᑦ). 

 ᐊᓐᓄᕌᓄᑦ ᐅᐊᓴᕐᕕᒃ: ᐅᐊᓴᕐᕕᒃ/ᐸᓂᖅᓴᐃᕕᒃ ᐃᓪᓗᓐᓂᑦ ᐅᕝᕙᓘᓐᓃᑦ ᑲᑐᔾᔭᐅᔪᓂᑦ ᐃᓪᓗᒥᑦ.  

ᑭᓱᓂ ᓇᒻᒥᓂᖅ ᐱᖁᑎᓂᑦ ᓇᔅᓴᕆᐊᖃᕐᒪᖔᖅᐱᑦ ᑕᒪᐅᙵᕈᕕᑦ: 
ᐃᓪᓗᑖᕈᕕᑦ ᐃᓪᓗᓯᐅᑎᖃᖅᑎᑕᐅᑦᑕᐅᑎᒋᔪᒧᑦ ᒪᑯᐊ ᓇᒻᒥᓂᖅ ᐱᒋᔭᕆᐊᓕᑦᑎ ᓇᔅᓴᕐᓗᒋᑦ ᐱᖁᑎᒋᔭᑎᑦ 
ᑎᑭᓚᐅᙱᓐᓂᖏᓐᓂᑦ. ᖃᐅᔨᒪᓂᐊᖅᐳᑎᑦ ᐱᖁᑎᑎᑦ ᓇᒻᒥᓂᖅ ᓇᔅᓴᖅᓯᒪᔭᑎᑦ ᐊᑯᓂᐅᑎᒋᔪᓐᓇᖅᑐᑦ ᐃᒻᒪᖄ 
ᐱᓇᓱᐊᕈᓰᑦ ᐱᖓᓱᑦ ᐅᕝᕙᓄᑦ ᐊᕐᕕᓂᓕᒃ ᐱᖓᓱᓂᓪᓗ ᐃᖃᓗᓐᓄᑦ ᑎᑭᐅᑎᓇᓱᐊᕐᓂᖏᓐᓂ.  

ᐅᑯᐊ ᑕᕝᕙ ᐱᔭᕆᐊᓕᑦᑎᓐᓂᑦ, ᐃᓪᓗᕈᓯᕐᓅᖓᔪᑦ, ᓇᒻᒥᓂᖅ ᓇᔅᓴᕆᐊᓕᑦᑎ. 

 ᐳᓛᕐᕕᕐᒧᑦ:  
 ᒥᑭᑦᑐᖅ ᑕᓚᕖᓴ 
 ᑕᕐᕆᔭᐅᑎᑦ ᕿᕐᓕᖅᑐᓄᑦ 
 ᐅᖄᓚᐅᑎ 

 ᑕᓗᐊᑦ, ᑕᓗᐊᒃᑯᕖᑦ 
ᓂᕕᙵᕐᕕᖏᑦ 
(ᐋᖅᑭᒋᐊᕈᓐᓇᖅᑐᑦ ᑕᑭᓂᖏᑦ), 
ᐊᓯᖏᓪᓗ. 

 ᐊᓇᕐᕕᕐᓄᑦ:  
 ᐅᕕᓂᓐᓂᐊᕐᕕᒻᒥ ᑕᓗᐊᖅ 

ᓂᕕᙵᕈᑎᖏᓪᓗ 
 ᐃᖂᑎᒃᓴᑦ 

 ᐊᓪᓚᕈᑏᑦ  
 ᑭᒍᑎᓯᐅᑎᒃᑯᕖᒃ, ᐊᓯᖏᓪᓗ. 

 ᑰᖃᕐᕕᒻᒧᑦ:  
 ᓂᕐᕆᑏᑦ (ᓵᑦ, ᖃᔪᖅᑑᑏᑦ) 
 ᓂᕆᔾᔪᑏᑦ, ᐅᒃᑯᓯᒃ/ᓵᑦᑑᔭᐅᑎᑦ 
 ᑭᐳᒻᒧᑦ ᖄᖔᒍᕈᑎᖓ 

 ᐊᓪᓚᕈᑎᔅᓴᒃᑯᕕᒃ 
 ᑳᕕᓕᐅᕈᑎ/ᐆᓇᖅᑐᓕᐅᕈᑎ 
 ᐃᒡᒍᑏᑦ, ᐊᓯᖏᓪᓗ. 

 ᐊᓐᓄᕌᓄᑦ ᐅᐊᓴᐅᑎᓄᑦ:  
 ᐊᓐᓇᖄᓄᑦ ᐅᐊᓴᐅᑎ 
 ᐊᓐᓄᕌᓄᑦ ᕿᑐᒻᒪᓇᖅᑐᖅ 

(ᐸᓂᖅᓴᐅᑎᒻᒨᒐᑦ) 

 ᐃᐲᔭᐃᑎ ᐊᓐᓄᕌᓄᑦ 

 ᐃᒡᓗᕈᓯᓄᑦ:  
 ᕿᐲᑦ 
 ᐃᓪᓕᕐᒧᑦ ᖄᖓᒎᕈᑏᑦ 
 ᐊᑭᓰᑦ 
 ᐊᓪᓕᓂᒃᑲᓐᓂᖅ 

 ᑕᓗᐊᑦ, ᑕᓗᐊᒃᑯᕖᑦ 
ᓂᕕᙵᕐᕕᖏᑦ 
(ᐋᖅᑭᒋᐊᕈᓐᓇᖅᑐᑦ ᑕᑭᓂᖏᑦ) 

 ᓯᕿᕐᖑᔭᖅ ᓯᕙᓂᖅᑎᕈᑎᓕᒃ, 
ᐊᓯᖏᓪᓗ. 

 

**ᐊᓐᓄᕌᕐᓄᑦ ᓂᕕᙵᐅᑎᓂᑦ ᓇᒻᒥᓂᖅ ᓇᔅᓴᖁᔭᐅᕗᑎᑦᑕᐅᖅ ᓇᒻᒥᓂᖅ ᐊᓐᓄᕌᓄᑦ ᓂᕕᙵᕐᕕᓕᓐᓄᑦ 
(ᐃᓪᓗᕈᓯᕐᒥᑦ(ᓂᑦ) ᐊᒻᒪᓗ ᐹᒧᑦ ᑐᖅᓲᕐᒥ). 

ᑲᒪᒋᔭᕆᐊᓖᑦ ᐃᓪᓗᑖᓐᓄᑦ ᓅᑎᓚᐅᙱᓂᓐᓂᑦ: 
 ᐅᖄᓚᑎᑖᕆᓂᐊᖅᑕᓐᓂᒃ ᓄᓇᓕᒻᒥᑦ ᐅᖄᓚᐅᑎᓯᕆᔨᒃᑯᑎᒍᑦ ᐅᕝᕙᓘᓐᓃᑦ ᓄᓇᕗᑦ ᓯᓚᑖᓃᖔᖓᔪᒥᑦ, 

ᐅᖄᓚᓗᑎᑦ ᓄᐊᑦᕗᐊᔅᑎᐅᓪ ᐅᕙᖓ 1 (888) 423- 2333. 

 ᐃᒡᓗ ᐃᓯᖅᑕᐅᓂᐊᖅᑎᓪᓗᒍ ᖃᐅᔨᓴᖅᑕᐅᓂᖓ. ᐃᓪᓗᑖᕆᔭᓐᓄᑦ ᐃᓯᕈᕕᑦ 
ᕿᒥᕐᕈᔭᕆᐊᖃᕐᓂᐊᖅᑐᑎᑦ ᓈᕆᑦᑎᐊᕐᓗᑎᑦ ᕿᒥᕐᕈᓗᒍ ᐃᓗᓕᒫᖓ ᑕᕚᓂᓗ ᐊᑎᓕᐅᕐᓂᐊᖅᑐᑎᑦ 
ᐊᑐᖅᑐᐊᕐᓂᕐᒧᑦ ᐊᖏᖃᑎᒌᒍᑎᒥᑦ ᑖᓐᓇᓗ ᐃᖅᑲᓇᐃᔭᖅᑎᓄᑦ ᐃᓪᓗᖁᑎᖏᓐᓄᑦ ᐱᓕᕆᔨᓪᓗ. 
ᖃᐅᔨᒪᒋᐊᑦᑎᐊᕐᓗᒋᑦ ᐅᖃᐅᓯᕆᓗᒋᓪᓗ ᓴᓇᔭᕆᐊᓖᑦ ᑕᕝᕙᓂ. ᐊᔾᔨᓕᐅᕈᑎᒡᒋᖁᔭᐅᕗᑎᑦ 
ᐊᔾᔨᓕᐅᕆᔪᓐᓇᖁᓪᓗᑎᑦ ᓴᓇᔭᕆᐊᓕᓐᓂᑦ ᑭᓱᐃᓐᓇᕐᓂᑦ. ᑮᓂ ᑐᓂᔭᐅᓗᑎᑦ ᐃᓪᓗᑖᕆᔭᓐᓄᑦ ᐊᒻᒪᓗ 
ᐱᒋᓂᐊᓕᕐᓗᒍ ᑕᐃᔅᓱᒨᓇ ᐱᒋᐊᓗᕐᓂ. ᐃᓪᓗᒧᑦ ᐊᑐᖅᑐᐊᕐᓃᑦ ᐱᒋᐊᕐᕕᖃᕐᓂᐊᖅᑐᖅ ᐅᓪᓗᖓᓐᓂᒃ 
ᑮᑖᖅᑎᑕᐅᑎᓪᓗᑎᑦ.  

 ᐆᒻᒪᖅᑯᑎᓄᑦ ᐊᑭᓕᖅᓱᕆᐊᓖᑦ ᐃᕝᕕᑦ ᐊᑎᖓᒎᖓᓕᖅᑎᑕᐅᓗᓂ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ 
ᐊᑎᖃᖃᑕᐅᒋᕐᓂᒃᑯᕕᑦ ᐊᑭᓖᔭᕆᐊᖃᖅᑐᑎᑦ ᐋᖅᑭᑦᑕᐅᔾᔪᑎᖓᓐᓄᑦ $21.00 ᐊᒻᒪᓗ ᐊᑭᓕᐅᑎᒥᑦ 
$150.00. ᑕᐃᑲᓂ ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᑎᑎᕋᕐᕕᖓᓐᓂ ᐃᖃᓗᓐᓂ; ᐃᖅᑲᓇᐃᔭᖅᑎᓄᑦ 
ᐃᓪᓗᖁᑎᖏᓐᓄᑦ ᐱᓕᕆᔨᒻᒧᑦ ᐃᑲᔪᖅᑕᐅᓂᐊᖅᑐᑎᑦ. 

 ᐊᑐᖅᐸᓪᓗ, ᐃᒥᕐᒧᑦ/ᑭᓈᓗᓕᕆᔾᔪᑎᓐᓄᓪᓗ ᐃᕝᕕᑦ ᐊᑎᖓᒎᓕᖅᑎᑕᐅᓗᓂ ᐃᓪᓗᑖᕆᔭᕕᑦ 
ᐋᖅᑭᓱᖅᓯᒪᓂᖓᒍᑦ ᐱᖁᔨᓯᒪᑉᐸᑕ. ᐊᑭᓕᐅᑎᖃᕆᐊᖃᖅᑐᑎᑦ ᐴᖅᑕᐅᓯᒪᓂᐊᖅᑐᓂᑦ $175.00. ᑖᓐᓇ 
ᑲᒪᒋᔭᐅᔪᓐᓇᖅᑐᖅ ᐃᖃᓗᖕᓂ ᓄᓇᓕᐸᐅᔭᒃᑯᑦ ᑎᑎᕋᕐᕕᖓᓐᓂᒃ, ᐊᒻᒪᓗ ᐃᖅᑲᓇᐃᔭᖃᑏᑦ 
ᐃᓪᓗᖁᑎᖏᓐᓄᑦ ᐱᓕᕆᔨᐅᔪᖅ ᐃᑲᔪᕐᓂᐊᖅᑐᖅ. 

 ᐊᐅᓪᓛᖅᑎᓪᓗᑎᑦ ᐋᖅᑭᓱᖅᓯᒪᓐᓂᖅᐸᑦ ᑎᑎᖅᑲᓂᐊᖅᑎᒃᑯᑦ ᑎᑎᖅᑲᒃᑯᕕᑦᑖᕐᓂᐊᕐᓗᑎᑦ, ᑕᐃᑯᖓ 
ᓇᒻᒥᓂᖅ ᐅᐸᒍᑎᓗᑎᑦ ᑎᑎᖃᓂᐊᖅᑎᑯᓐᓄᑦ − ᐊᐱᕆᓗᒍ ᐃᖅᑲᓇᐃᔭᖅᑏᑦ ᐃᓪᓗᖁᑎᖏᓐᓄᑦ 
ᐱᓕᕆᔨᐅᔪᖅ ᓇᒦᒻᒪᖔᖅ ᑎᑎᖅᑲᓂᐊᖅᑎᒃᑯᑦ. (ᐱᔭᕆᐊᖃᕐᓂᐊᖅᑐᖅᑎᑦ ᐊᑐᖅᑐᐊᕐᓂᕐᒧᑦ 
ᐊᖏᖃᑎᒌᒍᑎᐅᔪᑦ ᐊᔾᔨᖓᓐᓂᒃ ᑖᓐᓇ ᐱᔪᓐᓇᖁᓪᓗᒍ) 

 ᑲᐃᕗᓕᕆᔨᓂᑦ ᐊᒻᒪᓗ ᐃᑭᐊᖅᑭᔾᔪᑏᑦ ᐱᑕᖃᖅᑐᑦ. ᐃᖅᑲᓇᐃᔭᖅᑎᓄᑦ ᐃᓪᓗᖁᑎᖏᓐᓄᑦ 
ᐱᓕᕆᔾᔨᐅᔪᑦ ᐅᖃᐅᔾᔨᔪᓐᓇᖅᑐᑦ ᓇᒥ ᑖᒃᑯᐊ ᐋᖅᑭᓱᕆᐊᖅᑐᕈᓐᓇᕐᒪᖔᖅᐱᒋᑦ. 

 ᐃᓪᓗᒋᔭᐅᔪᓕᒫᑦ ᐱᖃᕆᐊᖃᖅᑐᑦ ᐃᓗᓕᖏᑦ ᐊᒻᒪᓗ ᔭᒐᑐᐃᓐᓇᕆᐊᖃᕐᓂᖏᓐᓄᑦ ᓇᓪᓕᐅᒃᑯᒫᕐᓗᒋᑦ 
ᐊᑭᓕᖅᑕᐅᓗᓂ ᐃᓪᓗᖃᖅᑎᐅᔪᒧᑦ(ᓄᑦ) ᖃᑦᑏᓐᓇᐅᑎᓂᖅᐹᖓᓐᓂᒃ ᐱᒋᐊᕐᓗᓂ $1,000,000. 
ᐃᓪᓗᖃᖅᑎ(ᑏᑦ) ᓇᓕᖅᑲᒥᑦ ᓇᓪᓕᐅᒃᑯᒫᖅᓯᒪᓂᖓᓐᓂᒃ ᐃᓪᓗᒥᑦ ᓇᔪᖅᑕᖓᓐᓂᒃ ᓇᓗᓇᐃᖅᔭᕆᐊᓕᒃ 
ᐃᖅᑲᓇᐃᔭᖅᑎᓄ ᐃᓪᓗᖁᑎᒋᓐᓂ ᐱᓕᕆᔨᖓᓐᓄᑦ ᐱᓇᓱᐊᕈᓰᑦ ᒪᕐᕉᒃ ᓈᓚᐅᖅᑎᓐᓇᒋᑦ ᐃᓪᓗᒻᒥᓐᓄᒃ 
ᐃᓯᖅᓯᒪᓕᖅᑎᓪᓗᒍ. 

ᐊᒥᓱᓂᒃ ᓇᓪᓕᐅᒃᑯᒫᓕᕆᔨᖃᑕᖅᑐᖅ ᐅᑭᐅᖅᑕᖅᑐᒥᑦ. ᐅᑯᐊ ᐃᓚᐃᓐᓇᖏᑦ: 
ᓄᓇᕗᒻᒥ ᓇᓪᓕᐅᒃᑯᒫᔅᓴᓕᕆᔩᑦ  (867) 979-4691 
Aon ᓇᓪᓕᐅᒃᑯᒫᔅᓴᓕᕆᔩᑦ  (867) 873- 3414 

Couhlin ᓇᓪᓕᐅᒃᑯᒫᔅᓴᓕᕆᔩᑦ  (800) 663- 2999 
Norland ᓇᓪᓕᐅᒃᑯᒫᔅᓴᓕᕆᔩᑦ (867) 765- 0858 

ᑕᐅᑐᕋᓐᓈᕐᓂᖅ ᐊᒻᒪᓗ ᑐᓴᐅᒪᖃᑦᑕᐅᑎᔾᔪᑏᑦ 

ᐸᓕᐊᙳᐊᕐᒨᖅᑐᑦ ᑕᐅᑐᕋᓐᓇᖅᑎᑦᑎᔾᔪᑏᑦ ᐊᒻᒪᓗ ᑐᓴᐅᒪᖃᑦᑕᐅᑎᔾᔪᑏᑦ ᐋᖅᑭᑦᑕᐅᓂᖏᑦ 
ᐊᖏᖅᑕᐅᓯᒪᔭᕆᐊᓖᑦ ᐃᓪᓗᒋᔭᐅᔪᓕᕆᔨᒧᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ. ᑕᐃᒪᐃᓕᖓᓗᓂ ᑭᓯᐊᓂ 
ᑭᑭᑕᐅᔪᖃᙱᑦᑐᖅ, ᐃᓚᖏᑦ ᐊᑐᖅᑐᐊᑕᐅᔪᑦ ᐃᓪᓗᐃᑦ ᑕᒪᒃᑯᓂᖓ ᐱᖃᖅᑎᑦᑎᔪᓐᓇᖏᒻᒪᑕ ᐃᓪᓗᒧᑦ 
ᐋᖅᑭᔅᓱᐃᕕᐅᔪᓐᓇᖅᑎᑕᐅᙱᒻᒪᑕ. 

ᑕᒪᒃᑯᓂᖓ ᐋᖅᑭᔅᓱᐃᓂᐊᕐᓂᕈᕕᑦ ᑐᓴᐅᒪᖃᑦᑕᐅᑎᔾᔪᑎᓂᑦ ᑎᑎᖅᑲᖅᑎᒍᑦ ᐱᔪᓐᓇᐅᑎᒥᑦ ᐱᓚᐅᖅᑎᓐᓇᑎᑦ, 
ᐲᔭᖅᑕᐅᔾᔪᑎᖏᓐᓄᑦ ᐊᑭᓕᕆᐊᓕᓐᓂᑦ ᐊᑭᓖᔭᕆᐊᖃᕋᔭᖅᑐᑎᑦ ᐊᒻᒪᓗ ᓱᕋᑦᑎᖅᓯᒪᔪᖃᖅᐸᑦ 
ᐋᖅᑭᔅᓱᐃᕕᐅᑎᓪᓗᒍ ᐊᑭᖓᓐᓂᒃ ᐊᑭᓖᒋᐊᖃᕋᔭᖅᑐᑎᑦ. 

ᐊᑐᖅᑐᐊᖅᑕᐅᑎᖃᑦᑕᖅᑕᕗᑦ ᐊᑕᖏᐸᓗᑦᑐᑎᑦ ᑲᑉᐳᔾᔨᕕᖃᖅᐸᒌᖅᑎᑕᐅᔪᑦ ᑲᐃᕗᒧᑦ ᑕᓚᕖᓴᒧᑦ. 
ᑕᑯᓂᐊᕐᓗᒋᑦ ᓄᓇᓕᒻᒥᑦ ᑕᒪᒃᑯᓂᖓ ᐱᔨᑦᑎᕋᖅᑎᐅᔪᑦ ᑲᑉᐳᔾᔨᖁᔨᓐᓂᕈᕕᑦ. 

ᖃᐅᔨᒪᔭᐅᔭᕆᐊᓖᑦ ᐱᖁᑏᑦ 
 
ᐊᑐᖅᑐᐊᕐᓂᖅ 
ᐃᓪᓗᒧᑦ ᐊᑐᖅᑐᐊᕈᑎᒧᑦ ᐊᑭᓕᐅᑏᑦ ᐲᔭᖅᑕᐅᑦᑕᐅᑎᒋᖃᑦᑕᕐᓂᐊᖅᑐᑦ ᐃᕝᕕᑦ ᑮᓇᐅᔭᖅᑖᖏᓐᓂᑦ. 
ᐃᓪᓗᒧᑦ ᐊᑐᖅᑐᐊᕈᑎᒧᑦ ᐊᑭᖓ ᒪᕐᕈᐃᓕᖅᑲᑎᑕᐅᖃᑦᑕᕐᓂᐊᖅᑐᖅ; ᓯᕗᓪᓕ ᓇᑉᐸᖓ ᑮᓇᐅᔭᖅᑖᓐᓂᒃ 
ᐲᖅᑕᐅᓗᓂ ᓯᕗᓪᓕᕐᒥᑦ ᐊᑭᓕᖅᑕᐅᒍᕕᑦ ᑕᖅᑭᕐᒥ, ᓇᑉᐸᒃᑲᓐᓂᖓ ᐲᖅᑕᐅᓕᕐᒥᓗᓂ ᐊᑭᓕᖅᑕᐅᓕᕐᒥᒍᕕᑦ 
ᑕᖅᑭᒥ ᓱᓕ. ᑕᖅᑮᑦ ᐃᓚᖏᑦ ᐱᖓᓱᐃᖅᓱᖅᑐᑎᑦ ᑮᓇᐅᔭᖅᑖᕐᓇᐅᓲᖑᒻᒪᑕ, ᐃᓪᓗᒧᑦ ᐊᑐᖅᑐᐊᕈᑎᒧᑦ 
ᐲᖅᓯᕕᐅᖃᑦᑕᕐᓂᐊᖅᑐᖅ ᒪᕐᕈᐃᖅᓱᓗᑎᒃ ᓯᕗᓪᓕᖏᓐᓂᒃ. 
 
**ᖃᐅᔨᒪᔭᕆᐊᓕᒃ: ᐃᖅᑲᓇᐃᔭᖅᑎᑦ ᐃᖅᑲᓇᐃᔮᒥᓂᒃ ᓄᖅᑲᖓᑎᓪᓗᒋᑦ: 
ᒪᓕᓪᓗᒋᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᐃᓪᓗᖁᑎᖏᓐᓄᑦ ᐊᑐᐊᒐᖅ ᐅᑯᓂᖓ 
ᖃᐅᔨᒪᔭᕆᐊᖃᖅᑐᑎᑦ: 

a) ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᓐᓄᑦ ᐃᓪᓗᖁᑎᖏᓐᓂᑦ ᐃᒡᓗᑖᖅᑎᑦᑎᔨᑦ ᑲᑎᒪᔨᕋᓛᑦ 
(ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕝᕕᖓ ᐃᔅᓯᕙᐅᑕᕆᔭᐅᓪᓗᑎᑦ) ᑐᒃᓯᕋᐅᑎᓂᒃ 
ᐃᓱᒪᒃᓴᖅᓯᐅᕈᑎᖃᖃᑦᑕᕐᓂᐊᖅᑐᑦ ᐃᓂᒃᓴᖃᖅᑎᑕᐅᖁᓪᓗᒋᑦ ᐃᖅᑲᓇᐃᔭᖅᑎᑦ ᐃᒡᓗᖏᓐᓂᒃ 
ᐃᖅᑲᓇᐃᔮᒥᓂᒃ ᓄᖅᑲᖓᑎᓪᓗᒋᑦ ᖃᓄᐃᓕᐅᕆᐊᖃᕐᓂᖏᑦ ᒪᓕᒃᑕᐅᓗᑎᒃ. 

b) ᐱᓕᕆᕝᕕᐅᔪᑦ ᑎᑎᖅᑲᕐᒥ ᐱᔪᓐᓇᐅᖅᑎᑦᑎᓂᕋᐃᔪᒥᑦ ᐊᖏᖅᑕᐅᔪᒪᔾᔪᑎᒥᑦ ᓄᓇᕗᑦ ᒐᕙᒪᖓ 
ᐃᖅᑲᓇᐃᔭᖅᑎᖏᓐᓄᑦ ᐃᓪᓗᖁᑎᖏᓐᓂᑦ ᐃᓪᓗᑖᖅᑎᑦᑎᔩᑦ ᑲᑎᒪᔨᕋᓛᒃᑯᖏᓐᓂᑦ, ᑖᒃᑯᐊ 
ᑐᔅᓯᕋᐅᑎᓕᐅᖅᑎᓪᓗᒋᑦ ᐃᓪᓗᒥᑦ ᓴᓂᕐᕙᖅᑕᐅᓯᒪᖁᔨᓪᓗᑎᑦ ᓄᖅᑲᖓᓂᕆᔭᖓ 
ᐊᓂᒍᖅᐸᓪᓕᐊᓕᖅᑎᓪᓗᒍ ᐃᖅᑲᓇᐃᔭᖅᑎᐅᑉ. 

c) ᐃᖅᑲᓇᐃᔭᖅᑎ ᐅᑎᖅᓴᕋᐃᒍᒪᓐᓂᖅᐸᑦ ᐃᖅᑲᓇᐃᔮᒥᓂᒃ ᓄᖅᑲᖓᓂᕆᔭᖓᓐᓂᑦ, ᐊᖓᔪᖅᑳᖓᓂᑦ 
ᖃᐅᔨᒃᑲᐃᓗᓂ ᐅᓪᓗᐃᑦ 30 ᓯᕗᕐᖓᒍᑦ ᐅᑎᕐᕕᒋᔪᒪᔭᖓᓂᑦ. ᑎᑎᖅᑲᓕᐅᖅᓯᒪᔪᒥᑦ ᑐᓂᓯᔭᕆᐊᓖᑦ 

ᐱᓕᕆᕝᕕᓐᓃᖔᖅᓯᒪᓗᓂ ᑖᒃᑯᓄᖓ ᓄᓇᕗᑦ ᒐᕙᒪᒃᑯᖏᓐᓂᑦ ᐃᖅᑲᓇᐃᔭᖅᑏᑦ ᐃᓪᓗᖁᑎᖏᓐᓂᑦ 
ᐃᓪᓗᑖᖅᑎᑦᑎᔩᑦ ᑲᑎᒪᔨᕋᓛᖏᓐᓄᑦ. 

d) ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑎᓄᑦ ᐃᓪᓗᖁᑎᖏᓐᓃᑦᑐᑦ ᐃᖅᑲᓇᐃᔮᒥᓂᒃ ᓄᖅᑲᖓᔪᑦ 
ᐃᓕᓐᓂᐊᕐᓂᕐᒧᑦ ᕿᑲᖅᑐᑦ, ᐅᑎᖅᐸᑕ ᐊᐅᔭᒃᑯᑦ ᐃᖅᑲᓇᐃᔭᓚᐅᑲᖕᓂᐊᖅᑐᖅ 
ᐃᓕᓐᓂᐊᖅᑎᐅᓂᕐᒧᑦ ᐃᖅᑲᓇᐃᔭᖅᑏᑦ ᐃᓪᓗᖁᑎᖏᓐᓂᑦ ᐃᓪᓗᖃᖅᑎᑕᐅᔪᓐᓇᖏᑦᑐᑦ. 

e) ᐃᖅᑲᓇᐃᔭᖅᑏᑦ ᓄᖅᑲᖓᔪᑦ ᐃᖅᑲᓇᐃᔮᒥᓂᒃ ᑮᓇᐅᔾᔭᔅᓴᖏᓪᓗᑎᑦ ᐱᓇᓱᐊᕈᓯᕐᓄᑦ ᑎᓴᒪᓄᑦ 
ᐋᖅᑭᔅᓱᐃᖃᑎᖃᕆᐊᓖᑦ ᓄᓇᕗᒻᒥᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᐃᓪᓗᒧᑦ ᐊᑐᖅᑐᐊᕈᑎᓄᑦ ᐊᑭᓕᐊᓖᑦ 
ᐱᓪᓗᒋᑦ. ᐋᖅᑭᔅᓱᐃᓯᒪᓐᓂᖏᑉᐸᑦ, ᓄᓇᕗᒻᒥᑦ ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᐅᑉ 
ᐃᖅᑲᓇᐃᔭᕐᕕᖓᓐᓂᑦ ᖃᐅᔨᒃᑲᐃᒐᔭᖅᑐᑦ ᐃᓪᓗᖓᓐᓂᑦ ᐊᓂᔭᕆᐊᖃᕐᓕᕐᓂᖓᓂᒃ ᐃᖅᑲᓇᐃᔭᖅᑏᑦ 
ᐃᓪᓗᖁᑎᖓᓐᓂᑦ ᐅᓪᓗᐃᑦ 10 ᓈᓚᐅᙱᓐᓂᖏᓐᓂᑦ. 

 
ᐃᓪᓗᐃᑦ ᕿᒪᐃᓯᒪᓂᐊᕈᕕᐅᒃ ᐊᑯᓂᐅᔪᒥᑦ 
ᐃᖅᑲᓇᐃᔭᖅᑎᓄᑦ ᐃᓪᓗᖁᑏᑦ ᐃᓄᖃᙱᐅᔭᕆᐊᖃᙱᑦᑐᑦ ᐃᑲᕐᕋᐃᑦ 24 ᐅᖓᑖᓄᑦ ᐊᑦᑑᕝᕙ 1ᒥᑦ 
ᐊᐃᕆᓕ 30ᒧᑦ ᐅᕝᕙᓘᓐᓃᑦ ᐅᓪᓗᓄ 7ᓄᑦ ᐅᖓᑖᓄᓪᓗ ᒪᐃ 1ᒥ ᓯᑎᐱᕆ 30ᒧᑦ ᐃᓚᒋᓕᐅᔾᔨᓯᒪᑦᑎᐊᕐᓗᓂ.  
ᓱᓕ, ᐅᑯᐊ ᐅᓪᓗᖏᓐᓂᑦ ᐊᑦᑑᕝᕙ 1ᒥ ᐊᐃᕆᓕ 30ᒧᑦ ᐊᑕᖏᓕᒫᕐᓗᒋᑦ, ᐃᓪᓗᖃᖅᑎᑕᐅᔪᖅ ᖃᐅᑕᒫᖅ 
ᑕᑯᔭᖅᑐᖃᑦᑕᕋᔭᖅᑐᒥᑦ ᐃᓪᓗᒥᑦ ᖃᐅᔨᓴᕆᐊᕐᓗᓂ ᑎᓕᓯᔭᕆᐊᓕᒃ ᐅᕝᕙᓘᓐᓃᑦ ᓇᔪᖅᓯᕋᔭᖅᑐᒥᑦ, 
ᖃᐅᔨᒃᑲᐃᔭᕆᐊᖃᖅᑐᑎᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᒻᒪᓗ/ᐅᕝᕙᓗᓃᑦ ᐃᓪᓗᖃᖅᑐᓕᕆᔨᖓᓐᓂᒃ 
ᐃᓅᑉ ᐊᑎᖓᓂᒃ ᐊᒻᒪᓗ ᐅᖄᓚᐅᑎᖓᓐᓂᒃ ᓴᖅᑭᑦᑐᖃᑳᓪᓚᓐᓂᖅᐸᑦ ᑖᒃᑯᐊ ᐅᐊᑦᑎᔨᐅᑎᓪᓗᒋᑦ.  
ᓱᕋᑦᑎᖅᑕᐅᓂᖅᐸᑦ ᐊᑐᖅᑐᐊᖅᑕᐅᔪᖅ ᐃᓪᓗ ᑖᓐᓇ ᐃᓪᓗᖃᖅᑎᑕᐅᔪᖅ ᐊᐅᓪᓚᖅᓯᒪᑎᓪᓗᒍ ᐊᒻᒪᓗ 
ᖃᐅᔨᓴᖅᑎᐅᒐᔭᖅᑐᒥᑦ ᑎᓕᔭᐅᓯᒪᔪᖃᙱᓪᓗᓂ ᐃᓪᓗᒥ ᐊᒻᒪᓗ/ᐅᕝᕙᓗᓃᑦ ᐃᓄᒃ ᑖᓐᓇ 
ᖃᐅᔨᓴᕆᐊᓕᖏᓐᓂᑦ ᖃᐅᔨᓴᖃᑦᑕᕐᓂᖏᑉᐸᑦ, ᑖᒃᑯᐊ ᓱᕋᑦᑎᖅᓯᒪᔪᑦ ᐃᓪᓗᖃᖅᑎᐅᔪᒧᑦ 
ᓱᕋᑦᑕᐅᓯᒪᓂᕋᖅᑕᐅᓗᑎᑦ ᐋᖅᑭᔅᓯᒪᒐᔭᖅᑐᖅ ᐊᒻᒪᓗ ᐊᑭᖏᑦ ᓴᓇᔭᐅᔾᔪᑎᖏᓐᓄᑦ ᓱᕋᔅᓯᒪᔪᓄᑦ 
ᐊᑭᓕᓴᖅᑖᕆᔭᐅᓗᑎᑦ ᐃᓪᓗᖃᖅᑎᐅᔪᒧᑦ(ᓄᑦ). 
 
ᑮᖏᑦ ᐸᐅᒍᐊᖏᓪᓗ 
ᒪᕐᕉᓐᓂᒃ ᑮᑦᑖᖅᑎᑕᐅᓲᑦ ᐃᓪᓗᑖᖅᑐᖅ(ᑐᑦ) ᐃᓪᓗᑦᑖᖅᑎᑕᐅᑎᓪᓗᒍ. ᑮᒃᑲᓐᓂᕐᓂᑦ ᐱᔪᓐᓇᖅᑐᑦ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᓐᓂᑦ; ᑭᓯᐊᓂ ᐊᑭᖃᕋᔭᖅᑐᑦ. 
 
ᑮᓂᑦ ᑐᓂᔭᐅᔪᖃᔾᔮᖏᑦᑐᖅ ᑭᓇᑐᐃᓐᓇᕐᒧᑦ ᑖᒃᑯᓄᖓ ᑭᓯᐊᓂ ᐃᓪᓗᖅᑖᑎᑕᐅᔪᓄᑦ ᐊᖏᖃᑎᒌᒍᑎᒥᑦ. 
ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᐱᔪᓐᓇᐅᑎᖃᖅᑐᑦ ᑮᑖᖅᑎᑦᑎᔪᒪᙱᓪᓗᑎᑦ ᓇᓪᓕᐊᑐᐃᓐᓇᖅᑐ 
ᐃᓪᓗᖃᖅᑎᐅᔪᒧᑦ(ᓄᑦ). ᑖᓐᓇ ᐃᓪᓗᖃᖅᑎᐅᔪᖅ ᑮᖏᓐᓂ ᔭᒐᐃᑉᐸᑦ ᐊᑐᖅᑐᐊᖅᑕᖓᓐᓄᑦ, ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ, ᐅᓗᕆᐊᓇᖅᑐᒦᑦᑐᖃᖁᓇᒍ, ᐊᓯᔾᔨᖅᑐᐃᒐᔭᖅᑐᑦ ᐸᐅᒍᓕᒫᖏᓐᓂᑦ 
ᐊᑐᖅᑐᐊᖅᑕᐅᔪᒥᑦ ᐃᓪᓗᒥᑦ ᐊᒻᒪᓗ/ᐅᕝᕙᓗᓃᑦ ᐃᓪᓗᒥᑦ ᐃᓯᖅᑕᕐᕕᖃᖅᐸᑕ ᐊᑕᐅᓯᕐᒥᑦ ᑲᑐᑎᓗᑎᑦ ᑖᓐᓇ 
ᐃᓪᓗᖃᖅᑎᐅᔪᖅ ᐊᑭᓖᑎᑕᐅᒐᔭᖅᑐᖅ ᐊᑐᓂᒃ ᓄᑖᓄᑦ ᑮᓕᐅᖅᑕᐅᔪᓄᑦ, ᐃᓚᓕᐅᑎᓗᒍᓗ ᓴᓇᔨᒧᑦ ᐊᒻᒪᓗ 
ᐱᓕᕆᐊᔅᓴᓂᑦᑎᑕᐅᓂᖏᓐᓄᑦ. ᐊᓯᔾᔨᖅᓱᐃᓂᖅ ᐊᒻᒪᓘᓐᓃᑦ ᐊᓯᑖᖅᑎᑦᑎᓂᖅ ᐸᐅᒍᐊᕐᓂᑦ ᐋᖅᑭᔅᓯᓗᑎᑦ 
ᓇᒻᒥᓂᖅ ᖃᓄᐃᑦᑐᑐᐃᓐᓇᕐᓂᑦ ᐃᓪᓘᑉ ᓯᓚᑎᐊᓂᓪᓘᓐᓃᑦ ᐃᓗᐊᓂᓪᓘᓐᓃᑦ ᒪᑐᖏᓐᓂᑦ.  
 
ᐋᖅᑭᐅᒪᑎᑦᑎᓂᖅ 
ᓴᓇᔭᐅᖁᔨᓂᕐᒧᑦ ᓱᕋᔅᓯᒪᔪᓂᑦ ᐅᕝᕙᓗ ᐋᖅᑭᐅᒪᑎᑦᑎᖁᔨᓂᕐᒧᑦ ᓇᒻᒥᓂᖅ ᐅᖃᕈᓐᓇᖅᑐᑦ, ᐅᕝᕙᓗ 
ᐃᕐᖐᓐᓇᑦᑕᐅᑎᒃᑯᑦ, ᐅᖄᓚᐅᑎᒃᑯᑦ, ᐅᕝᕙᓘᓐᓃᑦ ᓱᑲᔪᒃᑯᑦ ᐊᐅᓪᓚᖅᑎᑦᑎᓗᑎᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ ᐊᒻᒪᓗ/ᐅᕝᕙᓗᓃᑦ ᐃᓪᓗᖃᖅᑐᓕᕆᔨᒧᑦ. ᑕᐃᒪᐃᒃᑲᓗᐊᖅᑎᓪᓗᒍᓕ, 
ᑎᑎᕋᖅᑕᐅᔭᕆᐊᖃᕐᒪᑕ ᐅᓂᒃᑳᓕᐅᖅᑕᐅᓗᑎᑦ ᖃᐅᔨᒪᔭᐅᔾᔪᑎᔅᓴᖓᓐᓄᑦ ᑐᐊᕕᕐᓇᖏᑦᑐᓄᑦ 
ᐃᕐᖐᓈᖅᑕᐅᑎᒃᑯᑦ ᑎᑎᕋᕐᕕᐅᔪᓐᓇᖅᑐᑦ ᑖᒃᑯᐊ NHCIQ_SHWorkOrders@gov.nu. ᑐᐊᕕᕐᓇᖅᑐᓄᑦ 
ᐊᒻᒪᓘᓐᓃᑦ ᑐᐊᕕᕐᓇᑐᓕᕆᔾᔪᑎᓄᑦ ᐅᖃᐅᓯᕆᔭᐅᔭᕆᐊᓖᑦ ᐃᖅᑲᓇᐃᔭᖅᑎᓄᑦ ᑭᐅᔪᓐᓇᖅᑐᓄᑦ 
ᖃᖓᑐᐃᓐᓇᓕᒫᒃᑯᑦ ᐅᕗᖓ 867-222-1304. ᐊᑭᓖᑎᑕᐅᒐᔭᙱᑦᑐᑦ ᐃᓪᓗᖃᖅᑎᐅᔪᖅ(ᔪᑦ) ᑕᒪᒃᑯᓄᖓ 
ᓱᕋᓐᓂᐅᓕᖅᑐᓄᑦ ᓄᙳᓐᓂᐅᓕᖅᑐᓄᓪᓗ ᐊᑐᖅᑕᐅᖃᑦᑕᕐᓂᕐᒧᑦ; ᑭᓯᐊᓂ ᑕᒪᓐᓇ ᐃᓱᒪᑖᕈᑕᐅᒐᔭᖅᑐᖅ 
ᓇᒻᒥᓂᖁᑎᓕᒻᒧᑦ ᐃᓪᓗᖃᖅᑎᑦᑎᔨᒧᑦ/ᐃᓪᓗᖃᖅᑐᓕᕆᔨᒧᑦ. 
 
ᒥᑭᔫᑎᓂᑦ ᑭᓯᐊᓂ ᑭᑭᐊᕋᓛᓂᑦ ᓂᕕᙵᖅᑎᕈᑎᓄᑦ ᐊᑐᕈᓐᓇᖅᑐᑦ ᐊᔾᔨᙳᐊᓄᑦ ᐊᒻᒪᓗ ᐊᓯᖏᓐᓄᑦ 
ᐱᖁᑎᓄᑦ. ᐃᓪᓗᖃᖅᑎᑦᑎᔨᐅᔪᖅ ᐊᒥᐊᖅᑕᐅᖁᔨᙱᑦᑐᑦ, ᐸᐃᑉᐹᒥᑦ ᐊᕙᓗᒧᑦ ᐋᖅᑭᔅᓱᐃᓗᑎᑦ ᐅᕝᕙᓘᓐᓃᑦ 
ᐊᓯᔾᔨᖅᑐᐃᓗᑎᑦ ᖃᓄᑐᐃᓐᓇ ᐃᓪᓗᒧᑦ. ᐅᐊᔭᓕᖅᓱᐃᔭᕆᐊᖃᙱᑦᑐᖅ ᐅᕝᕙᓗ ᐅᖅᑯᓴᐅᑎᓂᑦ 
ᐋᖅᑭᔅᓱᐃᓗᑎᑦ ᐃᓗᐊᓂ ᓯᓚᑎᖓᓂᓪᓗ ᐃᓘᑉ ᑭᓯᐊᓂ ᑎᑎᕋᖅᓯᒪᔪᒃᑯᑦ ᑐᔅᓯᕋᐅᑎᓕᐅᕐᓗᑎᑦ 
ᐱᔪᓐᓇᐅᑎᖅᑕᐅᔪᒪᓗᑎᑦ ᐃᓪᓗᖁᑎᖃᖅᑎᐅᔪᒥᑦ.  
 
ᑖᓐᓇ ᐅᖅᑰᓴᐅᑎᖃᕐᕕᐅᔪᖅ ᐊᓯᐊᓄᑦ ᐊᑐᖅᑕᐅᔭᕆᐊᖃᙱᑦᑐᖅ ᐱᔾᔪᑎᒋᙱᑕᖓᓐᓄᑦ, ᓲᕐᓗ 
ᐅᖅᑰᓴᐅᑎᒃ, ᐆᓇᖅᑐᖃᐅᑎ, ᒥᓪᓗᐊᕈᑎ ᐊᒻᒪᓗ ᐊᓐᓄᕌᓄᑦ ᐅᐊᓴᐅᑎᓄᑦ. ᐃᓪᓗᖃᖅᑎᐅᔪᖅ ᑖᔅᓱᒥᖓ 
ᐅᖅᑰᓴᐅᑎᖃᕐᕕᐅᔪᒥᑦ ᐊᑐᖅᑎᑦᑎᔭᕆᐊᖃᙱᑦᑐᖅ ᐱᖁᑎᒃᑯᕕᒋᓗᒍ, ᓇᔪᒐᕆᓗᒍ, ᐃᖅᑲᓇᐃᔭᕐᕕᒋᓗᒍ, 
ᓱᕈᓘᔭᕐᕕᒋᖃᑦᑕᕐᓗᒍᓗ, ᐊᓯᖏᓪᓗ. 
 
ᓱᕋᑦᑎᖅᓯᒪᔪᑦ 
ᐃᓪᓗᖃᖅᑎᐅᔪᖅ ᑲᒪᒋᔭᖃᕐᓂᐊᖅᑐᖅ ᓱᕋᑦᑎᖅᓯᒪᔪᓂ ᓴᓇᓗᓂ, ᑭᓯᐊᓂ ᑕᒪᒃᑯᐊ ᐱᑐᖃᕈᓐᓂᕐᒧᑦ 
ᐊᑐᓕᓂᐅᓕᕐᓂᕐᒧᑦ ᓱᕋᑦᑎᖅᑐᑦ ᑲᒪᒋᔭᐅᒐᔭᖅᑐᑦ, ᑖᔅᓱᒥᖓ ᐃᓪᓗᒦᑦᑐᑦ ᐃᓪᓗᖃᖅᑎᐅᔪᑦ ᓇᔪᕐᓂᖏᓐᓂᑦ. 
ᓱᕋᑦᑎᖅᓯᒪᔪᑦ ᓴᓇᔭᕆᐊᓖᑦ ᐃᓪᓗᖃᖅᑎᐅᔪᒧᑦ ᓱᕋᑦᑕᐅᓯᒪᔪᑦ, ᐅᕝᕙᓗ ᑲᒪᑦᑎᐊᖏᓐᓂᕐᒧᑦ ᐃᓪᓗᖃᖅᑎᐅᔪᒧᑦ, 
ᐅᕝᕙᓗ ᐊᓯᐊᓄᑦ ᐃᓄᒻᒧᑦ ᐃᓪᓗᒦᖃᑕᐅᔪᓐᓇᖅᑎᑕᐅᔪᒧᑦ ᐃᓪᓗᖃᖅᑎᐅᔪᒧᑦ, ᐊᑭᓕᔅᓴᓂᖅᑎᑕᐅᒐᔭᖅᑐᖅ 
ᑖᓐᓇ ᐃᓪᓗᖃᖅᑎᐅᔪᖅ. ᐃᓪᓗᒥᑦ ᐊᑐᖅᑐᐊᕐᓂᕐᒧᑦ ᐊᖏᖃᑎᒌᒍᑎᒥᑦ ᐊᑎᓕᐅᕐᓂᖅ 
ᓇᓗᓇᐃᔭᖅᓯᒪᑦᑎᐊᖅᑐᒥᑦ ᐊᖏᖃᑎᒌᒍᑎᓕᐊᖑᓯᒪᔪᖅ ᐃᓪᓗᖃᖅᑎᐅᔪᒧᑦ ᑕᒪᒃᑯᓂᖓ ᐊᑭᓖᔭᕆᐊᖃᕐᓂᖓᓂᒃ 
ᓴᓇᔭᐅᔾᔪᑎᓂᑦ. 
 
ᐱᖁᔭᐅᓪᓚᕆᑉᐳᑎᑦ ᐃᒫᒃ ᐊᐅᓪᓛᖅᑎᓕᕈᕕᑦ ᐃᓪᓗᑖᕆᔭᓐᓄᑦ ᐊᒻᒪᓗ ᐊᓂᑎᓪᓗᑎᑦ 
ᖃᐅᔨᓴᖅᑕᐅᓂᓕᖅᑎᓪᓗᒍ ᐊᔾᔨᓕᐅᕈᑎᒥᑦ (ᐊᔾᔨᓕᐅᕈᑎᓪᓚᑖᒧᑦ ᖃᕆᓴᐅᔭᒨᕈᓐᓇᖅᑐᒥᑦ ᐅᕝᕙᓘᓐᓃᑦ 
ᐅᖄᓚᐅᑎᕋᓛᕕᑦ ᐊᔾᔨᓕᐅᕈᑎᖓᓐᓄᑦ) ᓇᔅᓴᕐᓗᑎᑦ ᐊᔾᔨᓕᐅᕆᔪᓐᓇᖁᓪᓗᑎᑦ ᓱᕋᔅᓯᒪᔪᓂᑦ ᐃᓪᓗᒥᑦ. ᑕᐃᒫᒃ 
ᐃᑲᔪᕈᑎᖃᕋᔭᖅᑐᖅ ᐊᖏᖃᑎᒌᙱᓐᓂᖅᑕᖃᓕᕐᓂᖅᐸᑦ ᐃᓪᓗᖃᖅᑎᐅᔫᑉ ᓇᔪᖅᑕᖓᓐᓂᒃ ᓱᕋᑦᑎᖅᓯᒪᔪᓄᑦ. 
ᐊᔾᔨᓕᐅᖅᑕᐅᔭᕆᐊᖃᕐᒥᔪᑦ ᓱᕋᓐᓂᖅᑕᖃᖅᐸᑦ ᑖᓐᓇ ᐃᓪᓗᖃᖅᑎᐅᔪᖅ ᑕᕝᕙᓃᑦᑎᓪᓗᒍ ᓱᕋᑦᑐᖃᖅᐸᑦ. 
 
ᐃᒥᖅ/ᐊᑦᑕᐅᑎ 
ᐃᓪᓗᖃᖅᑎᐅᔪᑦ ᐊᑭᓕᖅᓱᐃᕆᐊᓖᑦ ᐃᒥᕐᒥᑦ/ᐊᑦᑕᐅᑎᓄᑦ ᐊᑭᓕᕆᓕᓐᓂᑦ (ᐊᑐᖅᐸᑦ) 
ᓇᓗᓇᐃᖅᑕᐅᓯᒪᔪᓂᑦ ᐃᓪᓗᑖᖅᑎᓪᓗᒋᑦ ᐊᖏᖃᑎᒌᒍᑎᓂᒃ ᐊᒻᒪᓗ/ᐅᕝᕙᓗᓃᑦ ᐊᑐᖅᑐᐊᖅᑎᑕᐅᓂᕐᒧᑦ. 
 
ᖃᐅᒻᒪᖅᑯᑏᑦ 

ᐃᓪᓗᖃᖅᑎᐅᔪᑦ ᓇᒻᒥᓂᖅ ᖃᐅᒻᒪᖅᑯᑎᓂᑦ ᐊᓯᔾᔨᖅᓯᖃᑦᑕᕆᐊᓖᑦ ᖄᖅᓯᒪᔪᓂᑦ, ᐊᒻᒪᓗ ᐊᓂᑉᐸᑕ 
ᐃᓪᓗᖓᓐᓂᒃ ᓇᔪᔾᔮᕈᓐᓃᕐᓗᒍ ᖃᐅᒻᒪᖅᑯᑎᓕᒫᖏᑦ ᑕᒪᕐᒥᒃ ᖃᐅᒻᒪᖅᑯᑎᓂᑦ ᖃᐅᔨᒪᔪᓐᓇᖅᑐᓂᑦ 
ᐋᖅᑭᔅᓱᐃᓯᒪᕕᒋᓗᓂᒋᑦ. 
 
ᓱᓪᓗᓕᓕᕆᓂᖅ 
ᖁᕝᕖᑦ ᐊᑐᖅᑕᐅᔭᕆᐊᖃᙱᑦᑐᑦ ᐊᓯᐊᓄᑦ ᐱᔾᔪᑎᖓᑕ ᓴᓇᔭᐅᓯᒪᓂᖓ ᒪᓕᓗᒍ. ᐊᓪᓚᕈᑎᕋᓛᓂᑦ, 
ᐃᖂᑎᔅᓴᓂᑦ ᐊᖏᓗᐊᖅᑐᓂᑦ, ᐊᑦᑕᐅᑎᒦᒋᐊᓖᑦ ᐊᓯᖏᓪᓗ ᐱᖁᑏᑦ ᑭᓱᑐᐃᓐᓇᐃᑦ ᑕᕝᕗᖓᕆᐊᖃᙱᑦᑐᑦ. 
ᓱᕋᑦᑕᐅᓯᒪᔪᑦ ᑕᒪᒃᑯᓄᖓ ᑲᒪᑦᑎᐊᖅᓯᒪᙱᓐᓂᕐᒧᑦ ᐋᖅᑭᑦᑕᐅᓯᒪᓂᐊᖅᑐᖅ ᐱᑦᑎᐊᖏᓐᓂᕐᒧᑦ 
ᐃᓪᓗᖃᑎᐅᔪᖅ ᑕᐃᒪᐃᓕᖓᔪᖅ ᐊᒻᒪᓗ ᐊᑭᓕᕆᐊᓖᑦ ᑕᒪᕐᒥᒃ ᐃᓪᓗᖃᖅᑎᐅᔪᒧᑦ ᐊᑭᓕᖅᓱᖅᑕᐅᓗᑎᑦ 
ᑕᐃᔭᐅᓗᓂ ᐃᓪᓗᖃᖅᑎᐅᔪᒧᑦ ᓱᕋᑦᑎᖅᑕᐅᓯᒪᔪᑦ. 
 
ᐊᓯᔾᔨᖅᓱᐃᓂᖅ 
ᐃᓪᓘᑉ ᐃᓗᐊᓂ ᐊᓯᔾᔨᖅᓱᐃᓂᖅ ᓯᓚᑎᖓᒍᓪᓘᓐᓃᑦ ᐊᑐᖅᑐᐊᖅᑕᐅᔪᒥᑦ ᑕᐃᒪᐃᒋᐊᖃᖅᑎᑕᐅᙱᑦᑐᖅ. 
ᑖᒃᑯᐊ ᐃᓚᖃᖅᑐᖅ, ᑭᓯᐊᓂ ᑖᒃᑯᓄᖓᑑᙱᑦᑐᖅ: ᐊᒥᐊᕆᓂᕐᒥᑦ, ᐸᐃᑉᐹᓕᖅᓱᐃᓂᕐᒥᑦ ᐊᕙᓗᒻᒧᑦ, 
ᓇᑎᖏᓐᓂᑦ ᐲᔭᐃᓗᑎᑦ, ᐊᓯᖏᓪᓗ. 
 
ᐊᑦᑕᕐᓇᖅᑕᐃᓕᒪᓂᖅ 
ᐊᑦᑕᕐᓇᖅᑐᑦ, ᐃᑭᓴᕋᐃᑦᑐᓂᑦ ᐅᕝᕙᓘᓐᓃᑦ ᐃᑭᒍᓐᓇᖅᑐᓂᑦ ᐱᖁᑎᓂᑦ (ᓲᕐᓗ ᐃᒪᓖᑦ), ᐅᕝᕙᓗ ᑭᓱᑐᐃᓐᓇᑦ 
ᐅᓗᕆᐊᓇᖅᑐᒦᑎᑦᑎᒍᓐᓇᖅᑐᑦ ᑭᓇᑐᐃᓐᓇᕐᒧᑦ ᐃᓪᓘᑉ ᐃᓄᐊᓃᑦᑎᑕᐅᔭᕆᐊᖃᙱᑦᑐᑦ ᐅᕝᕙᓘᓐᓃᑦ 
ᐃᓪᓘᑉ ᐊᑖᓂ ᐃᖅᑲᓇᐃᔭᖅᑎᓄᑦ ᐃᓪᓗᖁᑏᑦ ᐊᑐᖅᑐᐊᖅᑕᐅᔪᓂᑦ. 
 
ᐃᓪᓗᖃᖅᑎᐅᔪᓕᒫᑦ ᑕᒪᕐᒥᒃ ᑲᒪᒋᔭᔅᓴᖃᖅᑐᑦ ᐱᓱᕝᕖᑦ ᐊᒻᒪᓗ ᒪᔪᕋᐅᑏᑦ ᓴᓗᒪᑎᑕᐅᓗᑎᑦ, 
ᑭᓱᕈᓘᔭᖃᙱᓪᓗᑎᑦ, ᓂᓚᐃᔭᖅᓯᒪᓗᑎ ᐅᕝᕙᓗ ᐊᐳᑕᐃᔭᖅᓯᒪᐃᓐᓇᖃᑦᑕᕐᓗᒍ.  
ᐃᓪᓗᖃᖅᑎᐅᔪᓕᒫᑦ ᑕᒪᕐᒥᒃ ᒪᓕᑦᑐᐃᓐᓇᐅᔭᕆᐊᓖᑦ ᑲᓇᑕᓕᒫᒥᑦ, ᓄᓇᕗᒻᒥ ᐊᒻᒪᓗ ᓄᓇᓕᓐᓂᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᖁᔭᖏᓐᓂᑦ ᐊᒻᒪᓗ ᐃᑭᑦᑕᐃᓕᒪᑎᑦᑎᓂᕐᒧᑦ ᒪᓕᒋᐊᓕᓕᒫᓂᒃ ᖃᖓᓕᒫᒃᑯᑦ. 
 
ᖃᓄᑐᐃᓐᓇᖅ ᐱᔾᔪᑎᖃᕐᓗᑎᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐅᑉᐱᕈᓱᑉᐸᑕ ᐃᖅᑲᓇᐃᔭᖅᑎᓄᑦ 
ᐃᓪᓗᖁᑎᒋᔭᐅᔪᖅ ᕿᒪᐃᓐᓇᖅᑕᐅᓯᒪᓂᖓᓂᒃ ᐃᓪᓗᖃᖅᑎᐅᔪᒧᑦ, ᐃᓪᓗᒥᑦ ᐱᖁᑎᖃᖅᑎᐅᔪᑦ ᐅᕝᕙᓗ 
ᐃᓪᓗᖃᖅᑐᓕᕆᔨᖓ ᐃᓯᕈᓐᓇᖅᑐᑦ ᐃᓪᓗᒧᑦ, ᕿᒪᐃᓐᓇᖅᑕᐅᓯᒪᓂᕋᕐᓗᒍ, ᐊᒻᒪᓗ ᐃᓪᓗᒥᑦ ᐊᑐᖅᑐᖁᑎᖓ 
ᐊᖏᖃᑎᒌᒍᑎ ᖁᔭᓈᖅᑕᐅᔪᓐᓇᖅᑐᖅ ᒪᓕᓪᓗᒍ ᐃᓚᖓ 62(1) ᐃᓪᓗᓂᒃ ᐊᑐᖅᑐᐊᖅᐸᒃᑐᓄᑦ ᐱᖁᔭᖅ. 
 
ᓴᐃᓕᑦᑎᐊᖅᑐᒦᓐᓂᖅ 
ᐃᓪᓗᖃᖅᑎᐅᔪᖅ(ᔪᑦ) ᖃᓄᐃᓕᐅᖅᑎᑦᑎᔾᔮᖏᑦᑐᑦ ᐃᓪᓗᒥᑦ ᐸᕝᕕᓴᓐᓂᐅᔪᒥᑦ ᐊᓯᒻᒥᓂᒃ ᐃᓪᓗᒥᐅᖃᑎᒥᓂᒃ 
ᐅᕝᕙᓘᓐᓃᑦ ᓴᓂᓪᓕᒥᓂᒃ ᐃᓪᓗᖃᖅᑎᐅᔪᓂᑦᑕᐅᖅ ᐸᕝᕕᓴᑦᑕᐅᑎᑦᑎᓗᑎᑦ. ᐱᓗᐊᖅᑐᒥ, 
ᐃᓪᓗᖃᖅᑎᐅᔪᖅ(ᔪᑦ) ᓂᐱᖃᓗᐊᖅᑎᑦᑎᓗᑎᑦ ᐆᒪᔪᖁᑎᖏᓐᓂᑦ, ᐳᓛᖅᑎᖏᓐᓂᑦ, ᓂᔾᔭᐅᑎᓂᑦ, ᓈᓚᐅᑎᓂᑦ, 
ᑕᓚᕖᓴᓂᑦ, ᓂᔾᔭᐅᓯᔭᐅᑎᓂᑦ, ᐅᕝᕙᓗ ᓄᓇᒃᑰᕈᑎᓂᑦ ᐸᕝᕕᓴᑦᑕᐃᓕᒪᑎᑦᑎᓗᑎᑦ ᐊᓯᒻᒥᓂᒃ 
ᐃᓪᓗᖃᖅᑎᐅᔪᓂᑦ ᐅᓪᓗᒃᑯᑦ ᐅᓐᓄᒃᑰᓪᓗ, ᒪᓕᓪᓗᒋᑦ ᓄᓇᓕᓐᓂᑦ ᒪᓕᒐᖏᑦ. 
 
ᐃᓪᓗᐃᖅᑕᐅᓂᖅ 
ᐃᓪᓗᖃᖅᑎᐅᔪᖅ ᐃᓪᓗᒥᓃᔾᔮᔪᓐᓃᖅᐸᑦ ᐊᑐᖅᑐᐊᖅᑕᒻᒥᓐᓂᒃ, ᐃᓪᓗᖁᑎᖃᖅᑎᐅᔪᑦ 

ᖃᐅᔨᒃᑲᖅᑕᐅᓯᒪᔭᕆᐊᓖᑦ ᐅᓪᓗᐃᑦ 14 ᓯᕗᓂᐊᒍᑦ ᑎᑎᖅᑲᖅᑎᒍᑦ ᐅᖃᐅᔾᔨᓗᑎᑦ. ᖃᐅᔨᒪᓂᐊᖅᐸᓯᓗ 
ᐊᓂᓕᕈᔅᓯ ᐃᓪᓗᒋᔭᔅᓯᓐᓂᒃ ᖃᐅᔨᓴᖅᑕᐅᒋᐊᖃᕐᓂᖏᓐᓄᑦ ᖃᐅᔨᓴᖅᑕᐅᔪᓐᓇᖅᑐᑦ ᑭᓯᐊᓂ ᐃᖅᑲᓇᐃᔭᕐᓇᐅᑉ 
ᐅᓪᓗᖏᓐᓂᑦ, ᓇᒡᒐᔾᔭᐅᒥ ᑕᓕᒻᒥᕐᒧᑦ, ᐊᒻᒪᓗ ᑖᓐᓇ ᐃᓪᓗᖃᖅᑎᐅᔪᖅ ᑲᒪᒋᐊᖃᖅᑐᖅ ᑖᔅᓱᒥᖓ 
ᐋᖅᑭᔅᓱᐃᓂᕐᒥᑦ ᖃᐅᔨᓴᖅᑕᐅᓂᔅᓴᖓᓐᓄᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᐅᕝᕙᓗ ᐃᖅᑲᓇᐃᔭᖅᑎᒧᑦ 
ᐃᓪᓗᖃᖅᑐᓕᕆᔨᒧᑦ. ᐃᓪᓗᖃᖅᑎᐅᔪᖅ ᐃᓪᓗᖃᕈᓐᓃᕐᓂᖓ ᑭᓯᐊᓂ ᐱᒋᐊᕋᔭᖅᑐᖅ ᐊᓂᓂᐊᓕᖅᑎᓪᓗᒍ 
ᖃᐅᔨᓴᖅᑕᐅᑉᐸᑦ ᐊᒻᒪᓗ ᐱᔭᕇᖅᑕᐅᓚᐅᓂ ᐊᒻᒪᓗ ᑮᖏᑦ ᐅᑎᖅᑎᑕᐅᓯᒪᓕᖅᑎᓪᓗᒋᑦ 
ᐃᓪᓗᖁᑎᖃᖅᑎᐅᔪᓄᑦ ᐃᓪᓗᖃᖅᑐᓕᕆᔨᒃᑯᖏᓐᓄ. 
 
ᓇᒻᒥᓂᖅ ᐃᖅᑲᓇᐃᔭᕐᕕᖃᕐᓂᖅ 
ᓇᒻᒥᓂᖁᑎᒋᔭᐅᔪᖅ ᐊᖏᕐᕋᕆᔭᐅᔪᒥᓪᓘᓐᓃᑦ ᓇᒻᒥᓂᖁᑎᖃᖅᑎᐅᔪᑦ ᑭᓯᐊᓂ ᐱᔪᓐᓇᖅᑎᑕᐅᔪᓐᓇᖅᑐᑦ 
ᐃᖅᑲᓇᐃᔭᖅᑎᓄᑦ ᐃᓪᓗᖁᑎᖏᓐᓂᑦ ᑎᑎᖅᑲᖅᑎᒍᑦ ᐱᔪᓐᓇᐅᑎᑖᕈᒪᓯᒪᓗᑎᑦ ᑕᕝᕙᙵᑦ ᐃᖅᑲᓇᐃᔭᖅᑏᑦ 
ᐃᒡᓗᓕᕆᔨᒃᑯᖏᓐᓄᑦ ᐊᐅᓚᑦᑎᔨᒥᑦ ᐅᕝᕙᓘᓐᓃᑦ ᓇᒻᒥᓂᖁᑎᒋᔭᐅᔪᒥᑦ ᐊᐅᓚᑦᑎᔨᒧᑦ. 

ᐱᒻᒪᕆᐅᔪᑦ ᖃᐅᔨᒪᔭᐅᔭᕆᐊᓖᑦ ᐃᓪᓗᖃᖅᑎᐅᔪᓄᑦ: 
• ᕿᒥᕐᕈᑦᑎᐊᕐᓗᒋᑦ ᐃᓪᓗᖃᖅᑎᐅᓂᕐᒧᑦ ᐃᓗᓕᖏᑦ ᖃᓄᐃᑦᑑᒻᒪᖔᑕ, ᐃᓚᒋᓪᓗᒍᓗ ᐊᑐᖅᑐᐊᕐᓂᕐᒧᑦ 

ᐊᖏᖃᑎᒌᖕᓂᖅ, ᐊᐅᓪᓛᖅᑎᕐᓂᕐᒧᑦ ᑐᑭᓯᒋᐊᕈᑏᑦ, ᐊᒻᒪᓗ ᐃᖅᑲᓇᐃᔭᖅᑎᓄᑦ ᐃᓪᓗᖁᑎᖏᓐᓂᑦ 
ᐊᑐᐊᒐᖏᑦ ᐊᑐᐃᓐᓇᐅᔪᑦ ᐅᕙᙵᑦ www.nunauvthousing.ca 

• ᓄᑕᕋᕐᓄᑦ ᐋᓐᓂᖅᑕᐃᓕᒪᔾᔪᑏᑦ ᐋᖅᑭᔅᓱᕆᐊᖃᕐᓂᖏᑦ ᐃᓪᓗᖃᖅᑎᐅᔫᑉ ᑲᒪᒋᔭᕆᐊᓕᖏᓐᓂᑦ ᓇᒻᒥᓂᖅ. 

• ᐃᑭᑦᑐᖃᓕᕐᓂᖅᐸᑦ ᖁᖁᐊᕈᑏᑦ ᖃᐅᔨᓴᖃᑦᑕᕐᓗᒋᑦ ᑕᖅᑭᑕᒫᖅ; ᑖᓐᓇ ᐊᕐᕌᒍᑕᒫᖅ ᑲᒪᒋᔭᐅᓲᖑᓪᓗᓂ 
ᐃᓪᓗᖁᑎᖃᖅᑎᐅᔪᓄᑦ − ᓵᑕᔅᓴᐅᒐᔭᖅᑐᑎᑦ ᓱᕋᑦᑎᖅᓯᒪᔪᓄᑦ ᐲᖅᓯᓯᒪᓂᕐᓄᑦ ᐅᕝᕙᓗ 
ᓄᖅᑲᖓᑎᑦᑎᓐᓂᕈᕕᑦ ᐃᑭᑦᑐᖃᓕᕐᓂᖅᐸᑦ ᖁᖁᐊᕈᑎᖓᓐᓂᒃ ᐊᒻᒪᓘᓐᓃᑦ ᖃᑦᑎᕈᑎᒥᑦ. 

• ᐃᒥᕐᒥᑦ ᐊᑐᓗᐊᖅᑕᐃᒪᓕᒪᐃᓐᓇᖃᑦᑕᕐᓗᑎᑦ ᐊᔪᕐᓇᖏᑦᑕᕌᖓᑦ; ᑖᒃᑯᐊ ᐃᒥᖅᑕᕐᓂᒧᑦ ᐊᑦᑕᐅᑎᓄᓪᓗ 
ᐊᑭᓕᖅᑕᐅᓯᒪᔫᒐᓗᐊᑦ ᐊᑭᑭᓪᓕᒋᐊᖅᑕᐅᓪᓗᑎᑦ, ᐊᑭᑐᔫᑕᐅᒻᒪᑕ. 

• ᓱᕋᑦᑎᖅᓯᒪᔪᖃᖅᐸᑦ ᐅᖃᐅᓯᕆᓗᒍ, ᓱᕋᑦᑎᕆᓯᒪᔪᖃᓐᓂᖅᐸᓪᓘᓐᓃᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ 
ᖃᐅᔨᒃᑲᐅᑎᓗᒍ, ᐊᑭᓕᖅᓱᕆᐊᓕᓐᓂᑦ ᐊᑭᓖᑎᑕᐅᖔᕈᓐᓇᕋᕕᑦ ᓴᓇᔭᐅᔾᔪᑎᖏᓐᓄᑦ. 
ᓴᕋᑦᑎᕆᔪᖃᕐᓂᖅᐸᑦ ᐅᖃᐅᓯᕆᔭᕆᐊᓖᑦ ᐃᕐᖏᓐᓇᖅ ᐸᓖᓯᒃᑯᑦ ᐅᖃᐅᑎᓗᒋᑦ ᐊᒻᒪᓗ ᓈᓴᐅᑎᖓ ᐱᓗᒍ 
ᑲᒪᒋᔭᐅᔾᒧᑎᖓᑕ ᐊᒻᒪᓗ ᐅᓂᒃᑲᐅᑎᓗᒋᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ. 

• ᓇᒻᒥᓂᖅ ᐊᐳᑕᐃᔭᐃᖃᑦᑕᕆᐊᖃᖅᑐᑎᑦ ᓂᓚᐃᔭᐃᓗᑎᓪᓗ ᐃᓕᔅᑎ ᐹᖓᓂᑦ, ᒪᔪᕋᐅᑎᓂᑦ, ᐊᒻᒪᓗ 
ᐊᑦᑕᕐᓇᖅᑕᐃᓕᒪᖁᓪᓗᒋᑦ ᑲᒪᒋᔭᖃᑦᑕᕆᐊᓖᑦ 

 
ᐊᖏᕐᕋᖅᑎᐅᓗᓂ ᐅᑭᐅᖅᑕᖅᑐᒥ ᐊᑭᑐᔪᐊᓘᔪᓐᓇᕐᒪᑦ ᐊᑭᓕᖅᓱᕆᐊᓖᓪᓗ ᐋᖅᑭᐅᒪᑎᑦᑎᔾᔪᑎᓄᑦ 
ᐃᓪᓗᒋᔭᓐᓂᒃ. ᑲᑐᔾᔨᓗᑕ ᐱᓕᕆᖃᑎᒌᒍᓐᓇᖅᑐᒍᑦ ᑕᒪᒃᑯᓂᖓ ᐊᑭᑭᓪᓕᒋᐊᖅᓯᒪᑎᑦᑎᓇᓱᓐᓂᕐᒥᑦ. ᐅᖅᑰᓴᐅᑎᓯ 
ᓈᒻᒪᓈᖅᓯᒪᓇᓱᐊᖏᓐᓇᕐᓗᒍ ᐊᒻᒪᓗ ᒪᑐᓯ ᐃᒐᓛᓯᓗ ᒪᑐᐊᓯᒪᑎᖃᑦᑕᕐᓗᒋᑦ ᐅᑭᐅᒃᑯᑦ ᐊᒻᒪᓗ ᖃᐅᒪᖅᑯᑏᑦ 
ᖃᒥᑎᑕᐃᓐᓇᕆᖃᑦᑕᕐᓗᒋᑦ ᐊᑐᖅᑕᐅᙱᑐᐊᖅᐸᑕ.  

ᐃᕝᕕᓪᓗ ᓴᓂᓪᓕᑎᓪᓗ 
ᐃᓱᒫᓗᒋᖃᑦᑕᕐᓗᒋᑦ ᓴᓂᓪᓕᑎᑦ. ᐃᓱᒪᒋᖃᑦᑕᕐᓗᒋᑦ ᓈᓚᐅᑎᑦᑎᓪᓗᑎᑦ, ᓂᔾᔮᑎᑦᑎᑎᓪᓗᑎᑦ 
ᑕᓚᕖᒃᑯᕕᓪᓘᓐᓃᑦ, ᐊᒻᒪᓘᓐᓃᑦ ᐳᓛᖅᑎᖃᖅᑎᓪᓗᑎᑦ. ᐃᖅᑲᐅᒪᓗᑎᑦ ᓂᐱᖃᓗᐊᖅᑎᓪᓗᓯ ᐸᕝᕕᓵᕆᔪᓐᓇᕐᒪᑦ 
ᐃᓚᖏᓐᓄᑦ ᐃᓄᓐᓄᑦ, ᐊᒻᒪᓗ ᑕᒪᓐᓇ ᐊᑐᕆᐊᖃᙱᒻᒪᑦ ᒪᓕᓪᓗᒋᑦ ᐃᓪᓗᖃᕐᓂᕐᒧᑦ ᐊᖏᖃᑎᒌᒍᑎᒥᑦ. 
ᕿᑐᕐᖓᓯ ᐆᒪᔪᖁᑎᓯᓘᓐᓃᑦ ᓂᐱᖃᓗᐊᖅᑎᑦᑕᐃᒪᓕᖃᑦᑕᕐᓗᒋᑦ. 
 

ᑐᔪᕐᒥᐊᖃᕆᐊᖃᙱᑦᑐᖅ 
ᐊᖏᕐᕋᖅᑖᕆᔭᖏᑦ ᐃᓕᓐᓄᑦ ᐃᓚᓐᓄᓪᓗ ᐃᓪᓗᒋᓂᕋᔅᓯᐅᒃ ᑐᕌᖓᔪᖅ. ᐋᖅᑭᓱᖅᑕᐅᓯᒪᔪᖅ 
ᐃᓂᖃᑦᑎᐊᕈᓐᓇᖁᓪᓗᓯ ᐊᒥᓲᓂᓯ ᒪᓕᓪᓗᑦᑕᐅᓪᓗᑎᑦ. ᐃᓪᓗᒥᐅᖃᑎᖃᕈᒪᓐᓂᕈᕕᑦ ᐃᖅᑲᓇᐃᔭᖅᑎᓄᑦ 
ᐃᓪᓗᖁᑎᖏᓐᓂᑦ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᒥᑦ/ᐃᖅᑲᓇᐃᔭᖅᑎᓂᑦ (ᐃᓱᓕᕝᕕᓐᓂᑦ 
ᐃᖅᑲᓇᐃᔭᖅᑎᐅᖏᓐᓇᕐᓂᐊᖅᑐᓂᓪᓘᓐᓃᑦ), ᐊᑐᖅᑐᐊᕈᑏᑦ ᐊᑭᓕᐅᑏᑦ ᐊᕕᑦᑕᐅᔪᓐᓇᖅᑐᑦ 
ᐊᑭᓕᐅᓯᐊᖅᑐᓕᕆᔨᒃᑯᓐᓂᑦ ᑮᓇᐅᔭᓕᐊᓂᑦ, ᑖᓐᓇᑦᑕᐅᖅ ᒪᓕᒋᐊᖃᕋᔭᕐᒥᔪᖅ ᑲᓇᑕᓕᒫᒥᑦ 
ᐃᓪᓗᒥᐅᖃᑎᒌᒍᓐᓇᖅᑐᑦ ᒪᓕᒃᑕᐅᒋᐊᖃᖅᑐᖁᑎᖏᓐᓂᑦ. 
 
*ᖃᐅᔨᒪᓂᐊᖅᑯᑎᑦ ᐊᑐᖅᑐᐊᖅᓯᒪᔭᓐᓂᒃ ᑐᓂᓯᒡᖓᕐᓂᖅ ᐅᕝᕙᓗ ᐊᑐᖅᑐᐊᑎᑦᑎᓂᖅ ᐃᓪᓗᕈᓯᕐᓂᑦ ᐃᕝᕕᑦ 
ᓇᔪᖅᑕᖏᓐᓂᑦ ᐊᓂᑕᐅᑎᑦᑎᔪᓐᓇᖅᑐᑦ ᑖᒃᑯᐊ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑕᐃᒪᐃᓕᐅᖁᔨᙱᒻᒪᑕ 
ᐊᑐᐊᒐᖏᑎᒍᑦ ᑕᒪᓐᓇ ᐱᓪᓗᒍ. 
 

ᐊᖏᕐᕋᓐᓂᒃ ᑲᒪᑦᑎᐊᕐᓂᖅ 
ᐃᓪᓗᖃᖅᑎᐅᓗᑎᑦ ᐱᔭᔅᓴᕆᒐᕕᐅᒃ ᐃᓪᓗᕕᑦ ᐃᓗᐊ ᓯᓚᑎᖓᓗ ᓴᓗᒪᑎᖃᑦᑕᕐᓗᒍ ᐊᒻᒪᓗ 
ᐋᖅᑭᐅᒪᑎᑦᑎᐊᕐᓗᒍ.  
 
ᐊᖏᕐᕋᕆᔭᐃᑦ ᖃᐅᔨᓴᖅᑕᐅᒋᐊᖅᑐᖃᑦᑕᕈᓐᓇᖅᑐᖅ ᐊᕐᕌᒍᑖᒪᖅ, ᐃᓪᓗᖃᖅᑐᓕᕆᔨᒋᔭᑦᑎᓐᓄᑦ, ᓴᓇᔨᓄᑦ, 
ᐅᕝᕙᓗ ᓇᒻᒥᓂᖁᑎᖃᖅᑎᐅᔪᓂᑦ ᐃᓪᓗᖁᑎᖃᖅᑎᐅᔪᓄᑦ ᑲᒪᔨᖓᓐᓄᑦ. ᑖᓐᓇ ᐃᓄᒃ: ᐃᓱᒪᓕᐅᕈᓐᓇᖅᑐᖅ 
ᓴᓇᔭᐅᔭᕆᐊᓕᓐᓂᑦ, ᐃᑭᑎᑦᑎᒍᑕᐅᑐᐃᓐᓇᕆᐊᓕᓐᓂᑦ ᖃᐅᔨᓴᕐᓗᓂ, ᓴᓇᔭᕆᐊᓖᑦ ᐱᖁᑏᑦ ᐊᒻᒪᓗ 
ᐊᓯᐅᔨᒪᙱᒃᑲᓗᐊᕐᒪᖔᑕ, ᐱᔪᓐᓇᐅᑎᖃᑎᓪᓗᑎᑦ ᐃᓚᓯᔪᒥᓂᐅᑉᐸᑦ ᐃᓪᓗᖃᖅᑎᑕᐅᔪᖅ ᐊᒻᒪᓘᓐᓂᑦ 
ᓴᓇᒋᐊᖅᓯᓯᒪᔪᒥᓂᐅᑉᐸᑦ; ᖃᐅᔨᒋᐊᕐᓗᑎᑦ ᑲᒪᒋᔭᐅᑦᑎᐊᖅᓯᒪᒐᓗᐊᕐᒪᖔᑕ, ᐱᖁᑎᖏᑦ, ᓇᑎᖏᑦ, ᐊᓯᖏᓪᓗ., 
ᐊᒻᒪᓗ ᖃᐅᔨᒋᐊᖅᑕᐅᓗᑎᑦ ᑲᒪᑦᑎᐊᕋᓗᐊᕐᒪᖔᖅᐱᑦ ᐃᓪᓗᒥᑦ. 
 
ᕿᒻᒦᑦ ᐱᑐᑦᑕᐅᓯᒪᖃᑦᑕᖏᓪᓗᑎᑦ ᐃᓪᓗᒧᑦ ᐸᒃᑲᓐᓂᐊᖏᒻᒪᑕ ᐊᑖᓂ ᐊᒻᒪᓗ ᓱᕋᐃᓗᑎᑦ ᑐᙵᕕᒋᔭᖓᓐᓂᒃ. 
ᐊᒻᒪᓗᑦᑕᐅᖅ, ᐆᒪᔪᖁᑎᓖᑦ ᓴᓗᒻᒪᖅᓴᐃᖏᓐᓇᕆᐊᓖᑦ ᖃᖓᓕᒫᒃᑯᑦ. 
 

ᐃᒐᓛᑦ, ᒪᑐᑦ ᐊᒻᒪᓗ ᐳᑑᕐᓛᓖᑦ ᐃᒐᓛᓄᑦ 
ᐊᖏᕐᕋᐃᑦ ᐳᑑᕐᓛᖃᖅᐸᑦ, ᒪᑐᖃᖅᐸᑦ ᓯᓚᓗᑦᑐᖅᓯᐅᑎᓂᑦ ᐊᒻᒪᓗ/ ᐅᕝᕙᓘᓐᓃᑦ ᐃᒐᓛᖏᑦ 
ᓯᓚᓗᑦᑐᖅᓯᐅᑎᖃᖅᐸᑕ, ᑲᒪᒋᑦᑎᐊᒃᒃᑭᑦ - ᐋᖅᑭᑦᑕᐅᓯᒪᔪᑦ ᐊᑲᕐᕆᔾᔪᑎᒋᓂᐊᕋᕕᒋᑦ. ᐲᖃᑦᑕᕐᓗᒋᑦ ᑭᓯᐊᓂ 
ᓴᓗᒻᒪᖅᓴᐃᑎᓪᓗᑎᑦ, ᐊᒻᒪᓗ ᐅᑎᖅᑎᑦᑕᐅᑎᒋᓗᒋᓪᓗ. ᐳᑑᕐᓛᖏᑦ, ᐃᒐᓛᑦ ᒪᑐᒧᓪᓘᓐᓃᑦ ᓱᕋᔅᓯᒪᑉᐸᑕ, 
ᐅᖄᓚᕕᒋᓗᒋᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ. ᓴᓇᔭᐅᑎᑦᑎᒐᔭᖅᑐᑦ; ᑭᓯᐊᓂᓕ ᐊᑭᓖᑎᑕᐅᒐᔭᖅᑐᑎᑦ 
ᓱᕋᔅᓯᒪᔪᓄᑦ ᑲᒪᑦᑎᐊᙱᓐᓂᑦ ᐅᕝᕙᓘᓐᓃᑦ ᐃᑉᐱᒍᓱᑦᑎᐊᖏᓐᓂᕐᒧᑦ. ᓱᕋᑦᑎᖅᑕᐅᓯᒪᔪᖃᖅᐸᑦ ᐱᔮᕆᔭᐅᓗᑎᑦ, 
ᐅᖃᐅᓯᕆᑦᑕᐅᑎᒋᔭᕆᐊᓕᒃ ᐸᓖᓯᒃᑯᓐᓄᑦ ᐊᒻᒪᓗ ᐸᓖᓯᒃᑯᑦ ᑲᒪᒋᔭᐅᔾᔪᑎᖓᑕ ᓈᓴᐅᑎᖓ ᐱᓗᒍ. 

ᐸᓖᓯᒃᑯᓐᓄᑦ ᑲᒪᒋᔭᐅᔾᔪᑎᖓᑕ ᓈᓴᐅᑎᖓᓐᓂᑦ ᐱᔭᕆᐊᖃᕋᔭᖅᑐᑎᑦ ᓇᓪᓕᐅᒃᑯᒫᓕᕆᔨᒃᑯᓐᓄᑦ 
ᑐᓂᔭᕆᐊᖃᕐᒪᑕ ᑖᓐᓇ ᐊᑭᓕᖅᑕᐅᔪᓐᓇᖁᓪᓗᒍ ᓴᓇᔭᐅᔾᒧᑎᖓ ᐃᓪᓗᖃᖅᑎᓄᑦ ᓇᓪᓕᐅᒃᑯᒫᖓᑎᒍᑦ.   
 
*ᐅᖃᕐᕕᒋᓕᕈᕕᒋᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᒻᒪᓗ/ᐅᕝᕙᓗᓃᑦ ᐃᓪᓗᖃᖅᑐᓕᕆᔨᒥᑦ 
ᓱᕋᑦᑎᕆᓱᖃᖅᓯᒪᓂᖓᓂᒃ ᐱᔭᕇᔭᐅᓪᓗᑎᑦ, ᓇᓗᓇᐃᒃᑯᑕᖓ ᐊᒻᒪᓗ ᑲᒪᒋᔭᐅᔾᔪᑎᖓᑕ ᓈᓴᐅᑎᖓ 
ᑐᓂᔭᐅᓯᒪᔪᖅ ᐸᓖᓯᒃᑯᓐᓄᑦ. 
 
ᑖᒃᑯᐊ ᒪᔪᕋᐅᑎᕕᑦ ᐊᑖᒍᑦ ᐊᒻᒪᓗ ᒪᑐᖏᑦ ᓯᓚᓗᑦᑐᖅᓯᐅᑏᑦ ᐊᐳᑕᐃᔭᖅᓯᒪᖃᑦᑕᕐᓗᒋᑦ 
ᓂᓚᐃᔭᖅᓯᒪᖃᑦᑕᕐᓗᒋᓪᓗ ᐅᑭᐅᒃᑯᑦ. ᑖᓐᓇ ᐃᑲᔪᖁᓐᓇᖅᑐᖅ ᓱᕕᕇᒃᑯᖏᓐᓂᑦ ᓱᕋᑦᑕᐃᓕᒪᑎᑕᐅᖁᓪᓗᒋᑦ 
ᐊᒻᒪᓗ ᓱᕕᓗᐊᖃᑦᑕᖁᓇᒍ. 
 

ᓇᑎᖏᑦ 
ᓇᑎᖏᑦ ᐅᐊᓴᐃᓐᓇᖃᑦᑕᕐᓗᒋᑦ ᖃᓄᐃᖏᐅᔭᕈᓐᓇᕐᓂᐊᕐᒪᑕ. ᐃᒻᒪᑦᑎᑕᐃᓕᒪᖃᑦᑕᕐᓗᒍ ᓇᑖᖓᒍᑦ 
ᓇᑎᓕᐅᖅᑕᐅᓯᒪᔪᒥᑦ ᑖᒃᑯᐊ ᓱᕋᒍᓐᓇᕐᒪᑕ. ᕿᕐᓕᖅᓴᖃᑦᑕᖏᓪᓗᒋᑦ, ᐊᒥᐊᖅᑕᐃᓕᓗᒋᑦ, ᐅᕝᕙᓘᓐᓃᑦ 
ᑎᓯᓗᖅᑯᓯᖅᑕᐃᓕᓗᒋᑦ ᓇᑎᐅᑉ ᖄᖏᑦ. ᐱᖁᑎᓂᑦ ᐃᓪᓗᓯᐅᑎᓂᑦ ᐅᖁᒪᐃᑦᑐᓂᑦ ᓅᑎᕆᓕᕋᐃᒍᕕᑦ 
ᖃᐅᔨᒪᒋᐊᑦᑎᐊᖃᑦᑕᕐᓗᑎᑦ, ᓱᕋᒃᓯᒪᔪᖅ/ᐃᓕᖓᒃᓯᒪᔪᑦ ᐃᓕᓐᓄᑦ ᐊᑭᓕᕋᔅᓴᕈᖅᑎᑕᐅᒐᔭᕐᒪᑕ. 
 
ᐊᒻᒪᓗᑦᑕᐅᖅ, ᒥᖅᑯᓕᒻᒥᑦ ᓇᑎᓖᑦ ᐋᖅᑭᐅᒪᑎᑕᐅᖏᓐᓇᖁᓪᓗᒋᑦ ᒥᓪᓗᕈᑎᓄᑦ ᓴᓂᖅᑕᐅᖃᑦᑕᕐᓗᑎᑦ ᐊᒻᒪᓗ 
ᐅᐊᓴᑎᓕᒻᒧᑦ ᐅᐊᓴᖅᑕᐅᖃᑦᑕᕐᓗᑎ ᑕᖅᑮᑦ ᐱᖓᓲᔪᖅᑐᑦ ᓈᒐᐃᑉᐸᑕ.  
 
ᓈᑏᑦ ᑲᒪᒋᔭᐅᖃᑦᑕᓂᖅᐹᖑᔭᕆᐊᓖᑦ ᐋᖅᑭᐅᒪᑎᑕᐅᖏᓐᓇᕈᓐᓇᖁᓪᓗᒋᑦ. 
 

ᐊᒥᐊᖅᓯᒪᔪᑦ ᐊᕙᓗᖏᑦ ᐊᒻᒪᓗ ᕿᔪᓕᕆᓂᖅ 
ᐅᐊᓴᓕᒻᒧᑦ ᓴᙲᑦᑐᓄᑎᑦ ᐊᑐᕈᓐᓇᖅᑐᑦ ᓴᓗᒻᒪᖅᓴᐅᑎᒋᓗᒍ ᐊᒥᐊᖅᓯᒪᔪᑦ ᐊᕙᓗᐃᑦ ᐊᒻᒪᓗ ᕿᔪᑦ 
ᑕᑯᒥᓇᖅᑎᑕᐅᖏᓐᓇᖁᓪᓗᒋᑦ. ᓴᙱᔫᓗᐊᖅᑐᑦ ᐅᐊᓴᐅᑏᑦ ᐊᑐᖅᑕᐅᑦᑕᐃᓕᒪᖃᑦᑕᕐᓗᑎᑦ, ᖄᖓᒍᑦ 
ᕿᐳᖅᑳᕆᑦᑎᔪᓐᓇᕐᒪᑕ. ᓯᒡᒐᓕᐊᖅᑐᖃᑦᑕᖅᑐᓄᑦ ᐃᓪᓗᖏᓐᓂᑦ ᑭᓱᑐᐃᓐᓇᐃᑦ ᖄᖏᑦ, ᐊᒻᒪᓗ ᐊᕙᓗᖏᑦ 
ᖁᓛᖏᓪᓗ ᓴᓗᒻᒪᖅᓴᖅᑕᐅᖏᓐᓇᖃᑦᑕᕐᓗᑎᑦ ᓱᕋᑦᑎᖅᑕᐅᖁᓇᒋᑦ ᐊᒻᒪᓗ ᑎᐱᓗᐃᓐᓇᓕᖁᓇᒋᑦ. 
ᐃᖅᑲᐅᒪᓗᑎᑦ, ᐅᕙᓗᓐᓂᑦ ᐊᒥᐊᕆᔭᕆᐊᖃᙱᓐᓇᕕᑦ ᓇᒻᒥᓂᖅ ᐃᓪᓗᒋᔭᓐᓂᑦ, ᐅᕝᕙᓘᓐᓃᑦ ᓂᐱᑎᑕᒐᕐᓂᑦ 
ᐊᔾᔨᙳᐊᒃᑯᕕᓐᓄᑦ ᓂᕕᙵᐅᑎᓂᑦ, ᐅᕝᕙᓘᓐᓃᑦ ᑭᑭᐊᕋᓛᓂᑦ ᐋᖅᑭᔅᓱᐃᔭᕆᐊᖃᙱᑦᑐᖅ, ᐊᒻᒪᓗ ᐱᖁᑎᓂᑦ, 
ᑭᓱᑐᐃᓐᓇᕐᓂᑦ ᖃᐅᒻᒪᖅᑯᑎᓂᑦ ᐊᒻᒪᓗ ᐃᓪᓗᓯᐅᑎᓂᑦ. 
 

ᐊᐅᓪᓛᕐᓂᖅ ᐃᓪᓗᓄᑦ ᐃᖅᑲᓇᐃᔭᖅᑏᑦ ᐃᓪᓗᖁᑎᖏᓐᓃᓕᕐᓗᓂ 
ᐊᓯᐊᓄᑦ ᐊᐅᓪᓛᖅᑎᑕᐅᔪᓐᓇᖅᑐᑎᑦ ᓇᔪᖅᑕᐃ ᐃᓪᓗᒃ ᓇᔪᕋᔅᓴᐅᖏᑉᐸᑦ ᐅᕝᕙᓘᓐᓃᑦ ᐃᓄᒋᐊᓗᐊᕈᔅᓯ. 
ᐊᑭᓕᔅᓴᑐᖃᖃᕈᕕᑦ ᐊᓯᐊᓄᑦ ᐊᐅᓪᓛᖅᑎᑕᐅᔪᓐᓇᔾᔮᖏᑦᑐᑎᑦ ᐅᕝᕙᓘᓐᓃᑦ ᓱᕋᑦᑎᖅᓯᒪᔪᒦᒃᑯᕕᑦ ᓇᔪᖅᑕᓐᓂᒃ 
ᒫᓐᓇ ᐃᓪᓗᒥ. ᐊᑭᓕᔅᓴᑐᖃᖅ ᒪᑯᐊᖑᔪᓐᓇᕐᒥᒻᒪᑕ ᖃᐅᔨᒪᔭᐅᔭᕆᐊᓖᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄ 
ᐊᒻᒪᓗ/ᐅᕝᕙᓗᓃᑦ ᐃᖃᓗᖕᓂ ᓄᓇᓕᐸᐅᔭᒃᑯᓐᓄ. 
 
ᐊᑐᐊᕆᐊᓖᑦ ᐊᐅᓪᓛᖅᑎᕈᒪᓗᓂ ᐊᑲᐅᙱᓗᐊᖅᑐᒦᑦᑐᓄᑦ ᐱᔭᐅᔪᓐᓇᖅᑐᑦ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐱᓕᕆᕝᕕᖓᓐᒥᑦ ᐅᕙᙵᑦ staffhousingrequests@gov.nu.ca.. 

mailto:staffhousingrequests@gov.nu.ca

ᑲᓇᑕᒥ ᐃᒡᓗᖃᖅᑎᑕᐅᔪᓐᓇᖅᑐᑦ ᐊᑐᐊᒐᒃᓴᐃᑦ ᐋᖅᑭᒃᓯᒪᓂᖏᑦ 
ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᐃᓪᓗᖁᑎᖏᓐᓂᑦ ᒪᓕᖃᑦᑕᖅᑐᑦ ᐊᒻᒪᓗ ᐊᖅᑐᑎᑦᑎᓪᓗᑎᑦ ᑲᓇᑕᒥ 
ᐃᓪᓗᖃᖅᑎᑕᐅᔪᓐᓇᖅᑐᑦ ᐊᑐᐊᒐᔅᓴᐃᑦ ᐋᖅᑭᒃᓯᒪᓂᖏᑦ ᐊᑖᓃᑦᑐᑦ. ᖃᐅᔨᒪᓗᑎᑦ ᓱᓕᙱᑦᑐᓂᑦ 
ᑐᔅᓯᕋᐅᑎᓕᐅᕐᓗᑎᑦ ᐃᓄᖃᙱᓗᐊᖅᑐᒥᑦ ᐅᕝᕙᓘᓐᓃᑦ ᐃᓄᖃᓗᐊᖅᑐᒦᓪᓗᓯ ᑖᓐᓇ ᒪᓕᒐᖅᑎᒍᑦ 
ᓱᕋᐃᓂᐅᔪᖅ.  

ᑎᑎᕋᖅᓯᒪᓂᓕᒃ ᐃ, ᐅᐃᒍᖓ II: ᑲᓇᑕᒥ ᐃᒡᓗᖃᖅᑎᑕᐅᔪᓐᓇᖅᑐᑦ ᐊᑐᐊᒐᒃᓴᐃᑦ ᐋᖅᑭᒃᓯᒪᓂᖏᑦ 

• ᐃᓱᖃᕐᓗᑎᓂ ᒪᕐᕉᓐᓂᒃ ᐊᒻᒪᓗ ᐊᑕᐅᓯᕐᒥᑦ ᖃᑦᑏᓐᓇᐅᓛᖑᔪᓐᓇᖅᑐᑦ ᐊᑐᓂᒃ 
ᐃᓪᓗᕈᓯᕐᒦᖃᑦᑕᕈᓐᓇᖅᑐᑦ 

• ᐊᖓᔪᖅᑳᕆᔭᐅᔪᑦ ᐊᑕᐅᓯᕐᒥᑦ ᐃᓪᓗᕈᓯᖃᕈᓐᓇᖅᑐᖅ ᕿᑐᕐᖓᖏᑕ ᐃᓪᓗᕈᓯᖓᑕ ᐊᓯᐊᓂᒃ 

• ᐃᒡᓗᒥᐅᖃᑎᒌᑦ ᐅᑭᐅᖃᖅᑎᒋᓗᑎᒃ 18 ᐅᖓᑖᓄᓪᓗ ᐊᔪᙱᑉᐳᑦ ᐃᓛᒃᑰᕐᓗᑎᒃ ᐃᒡᓗᕈᓯᖃᕆᐊᒃᓴᖅ, 
ᑭᓯᐊᓂ ᑲᑎᑎᑕᐅᓯᒪᒃᐸᑕ ᐅᕝᕙᓘᓐᓃᑦ ᐃᒡᓗᒥᐅᖃᑎᒋᔭᐅᒃᐸᑕ ᐊᐃᑉᐸᕆᔭᐅᓗᑎᒃ 

• ᓄᑕᖅᑲᑦ ᐅᑭᐅᓖᑦ ᑕᓪᓕᒪᓂᒃ ᐅᖓᑖᓄᓪᓘᓐᓃᑦ ᐊᕐᓇᐅᓂᖏᑦ ᐊᖑᑕᐅᓂᖏᓪᓗ ᐊᔾᔨᒌᙱᓪᓗᑎᒃ 
ᐃᒡᓗᕈᓯᕐᒥ ᐊᑕᐅᓯᕐᒦᑉᐸᙱᓪᓗᑎᒃ 

ᓇᒻᒥᓂᖁᑎᖃᖅᑎᐅᔪᑦ ᓇᔪᖅᑕᓐᓂᒃ ᐱᓕᕆᖃᑎᒌᑦ: 
ᐃᓪᓗᓂ ᓇᒻᒥᓂᖃᖅᑐᓕᕆᔨᐅᔪᖅ, ᑯᕆᔅᑐ ᐴᓐᔅ, ᑲᒪᒋᔭᖃᖅᑐᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ, ᓄᓇᕗᑦ ᒐᕙᒪᖓ 
ᐱᓕᕆᕝᕕᖏᓐᓂᑦ ᑐᑭᒧᐊᖅᑎᑦᑎᔨᖏᓐᓂᑦ/ᐊᐅᓚᑦᑎᔨᖏᓐᓂᑦ, ᐃᓪᓗᖁᑎᖃᖅᑎᐅᔪᓂᑦ, ᐃᓪᓗᖃᖅᑎᑕᐅᔪᓂᑦ, 
ᐊᒻᒪᓗ ᐃᓪᓗᖃᖅᑐᓕᕆᔨᐅᔪᓂᑦ. ᑯᕆᔅᑐᓪ ᐅᖃᕐᕕᐅᔪᓐᓇᖅᑐᖅ ᐅᕘᓇ cbyrne@gov.nu.ca..  

ᐃᓪᓗᖃᖅᑐᓕᕆᔨᐅᔪᖅ, ᑖᒥ ᕼᐋᓚᓐᑦ, ᑲᒪᒋᔭᖃᖅᑐᖅ ᐃᓪᓗᑖᖅᑐᓂᑦ/ᐃᓪᓗᖏᓐᓂᑦ ᐊᓂᔪᓂᑦ 
ᖃᐅᔨᓴᖅᑎᐅᓪᓗᓂ ᐃᓪᓗᖃᖅᑎᐅᔪᒥᑦ ᐊᒻᒪᓗ ᓯᕗᓪᓕᖅᐸᐅᓪᓗᓂ ᐅᖃᖅᑕᕐᕕᔪᖅ ᐃᓪᓗᖃᖅᑎᐅᔪᓄᑦ. ᑖᓐᓇᓗ 
ᐃᓪᓗᖃᖅᑐᓕᕆᔨᐅᔪᒥᓪᓗ ᑖᒃᑯᐊ ᐅᖃᕐᕕᐅᔫᒃ ᖃᓄᖅᑐᐃᓐᓇᖅ ᓴᓇᔭᕆᐊᖃᖅᑐᖃᖅᑎᓪᓗᒋ ᐃᓪᓗᒋᔭᐅᔪᓂᑦ. 
ᑖᒥ ᐅᖃᕐᕕᐅᔪᓐᓇᖅᑐᖅ ᐅᕘᓇ tholland@gov.nu.ca.   

ᐃᓪᓗᖃᖅᑐᓕᕆᔨᐅᔪᖅ ᑲᒪᔨ, ᐊᐃᒥ ᕕᑦᔅᐹᑐᕆᒃ, ᐃᑲᔪᖃᑦᑕᖅᑐᖅ ᐃᓪᓗᓂ ᓇᒻᒥᓂᖃᖅᑐᓕᕆᔨᐅᔪᒥᑦ, ᐊᒻᒪᓗ 
ᐅᖃᕐᕕᐅᔪᓐᓇᖅᑐᖅ ᐅᕘᓇ afitzpatrick@gov.nu.ca..   
 

ᓄᓇᓕᓐᓂᑦ ᐸᓖᓯᒃᑯᑦ/ᐳᑭᖅᑕᓕᑦ, ᐋᓐᓂᐊᕐᕕᒃ ᐊᒻᒪᓗ ᐃᑭᑐᓕᕆᓂᕐᒧᑦ 
ᑐᓴᐅᒪᔾᔪᑎᒃᓴᑦ: 

ᓄᓇᓕᒃ ᐸᓖᓯᒃᑯᑦ/ᐳᑭᖅᑕᓕᑦ _ᑐᐊᕕᕐᓇᖅᑐᓕᕆᔾᔪᑎᒃᑯᑦ ᐃᑭᑦᑐᖃᖅᐸᑦ 

ᐃᖃᓗᐃᑦ 979-1111 979-4422 975-5650 

